
የተከሰቱ ችግሮችን... ወደ ገጽ 4 ዞሯል

ሞገስ ተስፋ 

አዲስ አበባ፡-  የሁሉም የሃይማኖት  ተከታዮች  
የተፈጠሩ ችግሮችን በኃይል ለመፍታት ከመሞከር 
በመቆጠብ ሃይማኖታዊ አስተምህሮን መሰረት ባደረገ 
ምክክር ችግሮችን ሊፈቱ እንደሚገባ የኢትዮጵያ 
የሃይማኖት ጉባኤ አሳሰበ፡፡

የኢትዮጵያ የሃይማኖት ተቋማት ጉባኤ ሚያዚያ 18 
/2014 ዓ.ም በጎንደር የተፈጠረውን ግጭት አስመልክቶ 
ትናንት በሰጠው መግለጫ እንዳስታወቀው፤ችግሮች 
የበለጠ እንዲሰፉና ሃይማኖታዊ መልክ እንዲኖረው 
እየጣሩ ያሉ አካላት ከድርጊታቸው ሊቆጠቡ እንደሚገባ 
አሳስቧል፡፡

መግለጫውን የሰጡት የኢትዮጵያ የሃይማኖት 
ተቋማት ጉባኤ ጠቅላይ ጸሐፊ ቀሲስ ታጋይ ታደለ 
እንደገለጹት፤ የጎንደር ከተማ በሁሉም ሃይማኖቶች 
ዘንድ  በመቻቻልና በመከባበር ይታወቃል። ይሁን እንጂ 
በጎንደር ከተማ በሚገኙ የእስልምና እምነት ተከታዮች 
ላይ የተፈጸመው ግድያ፣ የመስጅድ ቃጠሎ፣ የንብረት 
ውድመትና ዘረፋ በሃይማኖት እጅግ የከፋ ሃጢያት ሲሆን 
በፈጣሪ ዘንድም የሚያስጠይቅ ጸያፍ ተግባር ነው፡፡

የተከሰቱ ችግሮችን ሃይማኖታዊ አስተምህሮን መሰረት ባደረገ 
ምክክር መፍታት እንደሚገባ ጉባኤው አሳሰበ

“ሕገወጦች በድንጋይ ከሰል አመላላሽ 
አሽከርካሪዎች ላይ ጉዳት እያደረሱ ነው”

-የከባድ መኪና አሽከርካሪዎች

በጎንደር ጥቃት መንስኤ የሆኑ አካላት ላይ 
የእርምት እርምጃ እንዲወሰድ ጠቅላይ 

ምክር ቤቱ ጠየቀ
ዘላለም ግዛው 

አዲስ አበባ :- በጎንደር ከተማ በተከ 
ሰተው ጥቃት ለድርጊቱ መንስኤ የሆኑ 
አካላትን  በፍጥነት ለይቶ መንግሥት 
የእርምት እርምጃ ሊወሰድ እንደሚገባ 
የኢትዮጵያ እስልምና ጉዳዮች ጠቅላይ ምክር 
ቤት ፕሬዚደንት ተቀዳሚ ሙፍቲ ሐጅ 
ዑመር ኢድሪስ አሳሰቡ።   

ቀዳሚ ሙፍቲ ሐጅ ዑመር ትናንት 
በሰጡት መግለጫ እንዳሳሰቡት፤ ሰሞኑን 
በጎንደር በተከሰተው ጥቃት ለድርጊቱ መንስኤ 
የሆኑ አካላትን በፍጥነት ለይቶ የእርምት 

ርምጃ ሊወስድ ይገባል።ጥፋተኞችን ለይቶ 
በአስቸኳይ እርምጃ ሊወስድባቸው ይገባል፤ 
ችግሩ እንዳይስፉፉ እርምጃው ፈጣን መሆን 
ይገባዋል ብለዋል።     

በጎንደር የተከሰተውን ጉዳይ 
በቦታው ተገኝቶ እውነታውን መገንዘብ 
ያስፈልጋል።ነገር ግን ተግባሩም ሁኔታውም 
ያሳዝናል።በድርጊቱ አዝነናል፣ ተበሳጭተናል 
ሲሉም ገልጸዋል፡፡

በየደረጃው የሚገኙ አመራሮች ሕዝቡ 
ወደ ሰላም እንዲመለስ ማድረግ አለባቸዉ 
ያሉት ቀዳሚ ሙፍቲ ሐጅ ዑመር፤  በክልሉ 
በየደረጃው የሚገኙ አመራሮች የጸጥታ ችግሩ 

በጎንደር ጥቃት ... ወደ ገጽ 4 ዞሯል

ጌትነት ተስፋማርያም

አዲስ አበባ፡- ሕገወጦች በድንጋይ 
ከሰል አመላላሽ አሽከርካሪዎች ላይ ጉዳት 

እያደረሱ በመሆኑ በሲሚንቶ ምርት አቅርቦት 
ላይ ስጋት መደቀኑን በቤኒሻንጉል ጉሙዝና 
ኦሮሚያ ክልሎች የሚንቀሳቀሱ የከባድ መኪና 
አሽከርካሪዎች አስታወቁ።

•ችግሩም የሲሚንቶ ምርት አቅርቦት ላይ ስጋት ደቅኗል

   -ጠቅላይ ሚኒስትር ዐቢይ አሕመድ

‹‹የሀገራችንን መጥፋት የሚፈልጉ 
ሁሉ የጥፋት ዕቅዳቸው ወኪል 

አድርገው እንዲወስዱን 
ልንፈቅድ አይገባም››

ሕገወጦች በድንጋይ... ወደ ገጽ 4 ዞሯል

ተቀዳሚ ሙፍቲ ሐጅ ዑመር ኢድሪስ

ቀሲስ ታጋይ ታደለ

ዜና

በኃይሉ አበራ

አዲስ አበባ፦ ለ2014/15 የምርት ዘመን እስካሁን 
ከሰባት ሚሊየን በላይ ኩንታል የአፈር ማዳበሪያ ለአርሶ 
አደሩ መሰራጨቱን ግብርና ሚኒስቴር አስታወቀ። 112 
ሺህ ኩንታል ምርጥ ዘር ቀርቦ 105 ሺህ ኩንታሉ ለአርሶ 
አደሩ መሰራጨቱ ተጠቁሟል።

የሚኒስቴሩ የሕዝብ ግንኙነት ዳይሬክተር አቶ 
አበራ ለማ ለኢትዮጵያ ፕሬስ ድርጅት እንዳስታወቁት፤ 
በምርት ዘመኑ ከአራት ነጥብ ሰባት ሚሊየን በላይ 
ኩንታል የአፈር ማዳበሪያ ከጂቡቲ ወደ ሀገር ቤት 
በማጓጓዝ እና አምና ጥቅም ላይ ውሎ ከተረፈው 
ሁለት ነጥብ 36 ሚሊየን ኩንታል ጋር እስካሁን ከሰባት 
ሚሊየን ኩንታል በላይ የአፈር ማዳበሪያ ለአርሶ አደሩ 
እየተሰራጨ ነው።

ክልሎች ቀደም ሲል ባቀረቡት የአፈር ማዳበሪያ 
ፍላጎት ኮታ መሰረት መስከረም እና ጥቅምት ላይ 
ጨረታ እና ግዢ የተጠናቀቀ ሲሆን የማጓጓዝ ሥራው 
በተያዘለት ጊዜ እየተከናወነ ነው ብለዋል።

በምርት ዘመኑ 19 ነጥብ 56 ሚሊየን ኩንታል 
ማዳበሪያ ለመጠቀም በእቅድ ተይዞ የነበረ ሲሆን 
እስካሁን 12 ነጥብ ሰባት ሚሊየን ኩንታል ግዢ 
ተፈጽሟል፡፡ ከዚህም ውስጥ ስድስት ሚሊየን ኩንታል 
ጂቡቲ ወደብ ደርሶ ወደ ሀገር ውስጥ እየተጓጓዘ ነው 
ብለዋል።

ግብርና ሚኒስቴር የአፈር ማዳበሪያዎቹን አስገብቶ 
ከማህበራት ጋር በመሆን ለክልሎች እያቀረበ ነው ያሉት 
ዳይሬክተሩ፤ በማሰራጨት ሥራው ቀደም ብለው የአገዳ 
ሰብሎች እና የበልግ ምርት አምራች አካባቢዎች ላይ 
እስካሁን አንድ ነጥብ 19 ሚሊየን ኩንታል ተሰራጭቷል 
ብለዋል። 

በአፈር ማዳበሪያ  አጠቃቀም ጅምር ላይ የሚገኙ 
ክልሎች እና ለኢንቨስትመንት ሥራዎች በተለየ 
ሁኔታ የሚገባ መሆኑን ጠቅሰው፤ በኢትዮጵያ አግሪ 
ቢዝነስ ኢንተርፕራይዝ  እንዲሁም የግብርና ስራዎች 
ኮርፖሬሽን በኩል ወደ ሀገር ውስጥ ገብቶ የሚሰራጭ 
መሆኑንም ጠቁመዋል።

እስካሁን ከውጭ የሚገባው ሆነ ጂቡቲ ወደብ 
የደረሰው የአፈር ማዳበሪያ ለክልሎች እንዲሰራጭ 
በተያዘው አቅጣጫ እየተፈጸመ ነው፡፡ ነገር ግን 
በዘንድሮው ዓመት የተከሰተው ዓለም አቀፍ የዋጋ ንረት 
ጋር ተያይዞ የዓለም አቀፍ ዋጋ መጨመር ከፈጠረው 
ጫና ውጪ ያጋጠመ ችግር እንደሌለም ጠቁመዋል፡፡ 

በትራንስፖርትና የማጓጓዝ ሥራው አርሶ አደሩን 
እንዳይጫንና ትራስፖርት አቅራቢዎች በተገቢው ክፍያ 
በወቅቱ አጓጉዘው አርሶ አደሩ ጋር እንዲያደርሱ ቁጥጥር 
እየተደረገ ነው። 

ከኬሚካል ማዳበሪያ ጎን ለጎን ኮምፖስትና ሌሎች 
የተፈጥሮ ማዳበሪያ በመጠቀም የአፈር ለምነትን እና 
ጤንነትን  አስጠብቆ ምርትና ምርታማነትን የመጠበቅ 
ሥራው ላይም ለአርሶ አደሩ ድጋፍ እየተደረገ መሆኑን 
ገልጸዋል።

የምርጥ ዘር በማቅረብ እና ማሰራጨት ሥራም 
አጠቃላይ ወደ አንድ ነጥብ ሦስት ሚሊየን ኩንታል 
የተለያዩ የእህል ዘሮች ምርጥ ዘር የማቅረብ እቅድ ተይዞ 
የነበረ ሲሆን እስካሁን በተሠራው ሥራ 112 ሺህ ኩንታል 
ምርጥ ዘር ቀርቦ 105 ሺህ ኩንታሉ መሰራጨቱን 
ጠቁመዋል።

ውብሸት ሰንደቁ

አዲስ አበባ፡- ኢትዮጵያ የዓለም ሥራ ድርጅት 
ኮንቬንሽንን ተቀብላ ብታፀድቅም በነፃ የመደራጀትና 
የመደራደር መብት እስካሁን በአብዛኛው በአሠሪዎችና 
በአንዳንድ አስፈፃሚ አካላት እየተጣሰ መሆኑን የኢትዮጵያ 
ሠራተኛና ማህበራት ኮንፌዴሬሽን አስታወቀ።

የኢትጵያ ሠራተኛና ማህበራት ኮንፌዴሬሽን 
ፕሬዚዳንት አቶ ካሳሁን ፎሎ ትናንት መጪውን 
የሜይዴይ በዓል አከባበር አስመልክቶ በሰጡት መግለጫ፤ 
ኢትዮጵያ የሠራተኛውን በነፃ የመደራጀትና የመደራደር 
መብት የሚያትቱትን የዓለም ሥራ ድርጅት ኮንቬንሽን 
ቁጥር 87 እና 98 ን ተቀብላ ብታፀድቅም በተለያዩ አካላት 
ይህ የሰብዓዊ መብት አካል የሆነው መብት እየተጣሰ ነው 
ሲሉ ገልጸዋል።

የሠራተኞችን መብት ያለማክበር ውጤት ባለፉት 
ዓመታት በዓለም አቀፍ ደረጃ ቀውስ የፈጠረ በመሆኑ 
አዋጭ እንዳልሆነ የገለፁት ፕሬዚዳንቱ፤ ወደ ፊት ሄደን 
ወደ ኋላ እንዳንመለስ የመደራጀት መብት ተከብሮ እና 
ሠራተኛውም አሠሪውም ተደራጅተው ለጋራ ተጠቃሚነት 
በምክክር እንዲሠሩ መሆን ይገባዋል ብለዋል። 
መንግሥትም የተረጋጋ የኢንዱስትሪ ሰላም እንዲመጣ 
ሕግ የማስከበር ኃላፊነቱን እንዲወጣ አሳስበዋል።

ባመረተውና ባተረፈው ልክ ኑሮው እየተሻሻለ 
የማይሄድ ሠራተኛ ለቀጣይ የሥራ ዘመናት ምርታማ 
ሊሆን አይችልም፤ የተረጋጋ ሰላምም አይፈጥርም። 
ስለዚህም ምርታማነትን በማረጋገጥ የሠራተኛውን 
ኑሮ ማሳደግ ብሎም ሰላምን መፍጠር እንደ ዋና መርህ 

የሠራተኛው መብት በአሠሪዎችና በአስፈጻሚ አካላት 
እየተጣሰ መሆኑ ተገለጸ

መወሰድ ይኖርበታል ተብሏል።
የመደራጀትና የመደራደር ሕጎች አለመከበር በርካታ 

ችግሮችን እንዳያስከትል ያመላከቱት ፕሬዚዳንቱ እነዚህ 
ችግሮች እንዲስተካከሉ መንግሥትን ጠይቀዋል።

የተከሰተው የኑሮ ውድነት ሁሉንም ሕብረተሰብ 
እየፈተነ ቢሆንም ሠራተኛው ይበልጥ እየተጎዳ በመሆኑ 
ጫናውን ለማቃለል መንግሥት የሠራተኞችንና 
የቤተሰቦቻቸውን ደመወዝ እንዲስተካከል የመፍትሄ 
እርምጃ እንዲወስድ ጠይቀዋል።

በተጨማሪም በከተሞች ያለው የኑሮ ውድነት 
እንዲባባስ ካደረጉት መካከል አንዱ የመኖሪያ ቤት 
እጥረት በመሆኑ ቀደም ሲል ተጀምረው ግንባታ ላይ 
የሚገኙ መኖሪያ ቤቶች ተጠናቀው ለዜጎች እንዲተላለፉና 
ሠራተኞች ጉልበትና ገንዘባቸውን አቀናጅተው መሥራት 

እንዲችሉ መሬት በማቅረብ የተጀመረውን ጥረት 
አጠናክሮ መቀጠል አለበት ብለዋል ፕሬዚዳንቱ።

ዝቅተኛ የደመወዝ ወለል የሚወስን የደመወዝ ቦርድ 
እንዲቋቋም በአሠሪና ሠራተኛ ጉዳይ አዋጅ ተደንግጎ 
እንደነበር የገለፁት አቶ ካሳሁን፤ የደመወዝ ቦርድ 
በሚኒስትሮች ምክር ቤት ባለመውጣቱ ወደ ተግባር 
ያልተገባ ስለሆነ መንግሥት ልዩ ትኩረት ሰጥቶ ደንቡን 
እንዲያወጣው እንጠይቃለን ብለዋል።

አቶ ካሳሁን በሜይዴይ በዓል መንግሥትን 
እንጠይቃለን ካሏቸው ጥያቄዎች ሌላው የሥራ ቦታ 
ደህንነትን አስመልክቶ ነው። ፕሬዚዳንቱ በሥራ ቦታ 
የሙያ ደህንነትና ጤንነትን ሕጎችን አሠሪዎች የማያከብሩ 
መሆኑን አንስተው ፤ሞትና የአካል ጉዳት እያስከተሉ 
በመሆኑ ሕጎች እንዲከበሩ መንግሥት ጥብቅ ቁጥጥር 
ማድረግ አለበት ብለዋል።

በአሁኑ ጊዜ አንዳንድ ካምፓኒዎች በውጭ ምንዛሬ 
እጥረት ምክንያት በሙሉ አቅማቸው መሥራት 
አልቻሉም፤ በዚህም የሠራተኞች የሥራ ዋስትና አደጋ 
ላይ ወድቋል ያሉት አቶ ካሳሁን፤ አቅም ያላቸው 
ባለሀብቶች ወደ ሀገር ውስጥ እንዲገቡና ሀገር በቀል 
ካምፓኒዎች ተበረታተው መሥራት እንዲችሉ መንግሥት 
የፀጥታ ሥጋት እንዲቀርፍ እንዲሁም የፋይናንስ አሠራር 
ሥርዓቱን እንዲፈትሽ ጠይቀዋል።

የዓለም አቀፍ ሠራተኞች ቀን (ሜይዴይ) በዓል 
በኢትዮጵያ ለ47ኛ ጊዜ በዓለም አቀፍ ደረጃ ደግሞ ለ133ኛ 
ጊዜ “የሠራተኛው መደራጀት ለሰላም፣ ለምርታማነትና 
ለኑሮ መሻሻል!“ በሚል መሪ ሃሳብ ቅዳሜ ሚያዝያ 22፣ 
2014 ዓ.ም እንደሚከበር በመግለጫው ተነግሯል።

በጋዜጣው ሪፖርተር

አዲስ አበባ፡- ጠቅላይ ሚኒስትር ዐቢይ አሕመድ 
የሲዳማ ብሔረሰብ የዘመን መለወጫ "ፊቼ ጫምባላላ" 
በዓል የእንኳን አደረሳችሁ መልዕክት አስተላልፈዋል፡፡

ጠቅላይ ሚኒስትር ዐቢይ በማህበራዊ ትስስር 
ገጻቸው በሲዳምኛ ቋንቋ ባስተላለፉት መልዕክት 
የሲዳማ ብሔረሰብ የዘመን መለወጫ በዓል ለሚያከብሩ 
ሁሉ መልካም የፊቼ ጫምባላላ በዓል ተመኝተዋል።

ጠቅላይ ሚኒስትሩ በመግለጫቸው የሲዳማ ብሔር 
በሀገሪቱ ከሚኖሩ ብሔር ብሔረሰቦች ውስጥ አንዱ 
መሆኑ ብቻ ሳይሆን ከእነዚህ ብሔር ብሔረሰቦች ጋር 
በመስማማት አብሮ እየኖረ የራሱንም ባህልና ታሪክ 
እያበለጸገ እንደሚገኝ ጠቁመዋል።

በአገራዊ አብሮነት ውስጥ የራሱን ውብ ባህሉን 

ጠቅላይ ሚኒስትር ዐቢይ ለፊቼ ጫምባላላ የእንኳን 
አደረሳችሁ መልዕክት አስተላለፉ

እያከበረና እያንጸባረቀ ለብዙ ዘመናት በደስታ እየኖረ 
መቆየቱን እና ዛሬም የራሱን የዘመን መለወጫ ጠብቆ 
እየኖረ እንደሚገኝ ነው የገለፁት።

የአገር ሽማግሌዎች ወይም የሲዳማ አያንቶዎች 
አብረው በመሰባሰብ የጨረቃንና የከዋክብቶችን 
የተፈጥሮ ኡደት በማጥናትና በመመልከት አዲስ ዓመት 
የሚገባበትን ቀን ማየታቸውና መቼ እንደሆነ ለማወቅ 
መቻላቸው የሚደነቅ መሆኑን አመልክተዋል።

የፊቼ ጫምባላላ በዓል ከጥንት ጀምሮ እስከ ዛሬ ድረስ 
ከአያትና ቅድመ አያቶች ሲወርድ ሲዋረድ እየተወረሰ 
መምጣት ብቻ ሳይሆን በአሁኑ ጊዜ ከአገር አልፎ በዓለም 
ደረጃ ልዩ የህዝብ ቅርስ ሆኖ በዩኔስኮ በማይዳሰስ ቅርስ 
መመዝገብ መቻሉም ዘመንና አገር ተሻጋሪ መሆኑን ማሳያ 
ነው ብለዋል።

ይህ ከትውልድ ወደ ትውልድ እየተሸጋገረ 

የመጣውን የፊቼ ጫምባላላ በዓል ዝርዝር ትርጉሙን 
ስንመለከት ሰላም፣ አብሮነትና ፍቅርን የሚያመላክት ነው 
ያሉት ጠቅላይ ሚኒስትር ዐቢይ፤ በዚህ አንጋፋ በዓል 
ምክንያት አጎራባች የሆኑት ሌሎች ብሔር ብሔረሰቦች 
ወንድሞቹ ጋር በመተባበርና አብሮነቱን በማጠናከር 
አብሮ መኖሩንም አድንቀዋል።

ፊቼ ፍቅርና አንድነትን የሚያንጸባርቅ በመሆኑ 
በጎረቤቱና በአካባቢው ያሉትን የሌላ ብሔር ተወላጆች 
ወንድሞቹንም የሚያቅፍበት ድንቅ በዓል እንደመሆኑም 
ከሌላው ብሔር ብሔረሰብ ወንድሞቹ ጋር በጋራ በመሆን 
ለአዲስ የብልጽግና ጉዞ መሳለጥ እንዲጠቀምበት ነው ጥሪ 
ያቀረቡት።

ህዝቡ አዲስ አመትን ለቀጣይ መለወጥ፣ የኑሮ 
መሻሻልና ከችግር የመላቀቅ ዓመት ለማድረግ ጠንክሮ 
የሚሰራበት ወቅት መሆኑንም አስገንዝበዋል።

ሰባት ሚሊየን 
ኩንታል የአፈር 

ማዳበሪያ ለአርሶ 
አደሩ መሰራጨቱን 
ሚኒስቴሩ አስታወቀ

አቶ ካሳሁን ፎሎ

አዲሱ ገረመው

አዲስ አበባ፡- የኢትዮጵያ ብሔራዊ ምርጫ ቦርድ ዋና 
መስሪያ ቤት በስድስተኛው አገራዊ ምርጫ ያሳየውን ስኬት 
እስከታችኛው የቦርዱ መዋቅር  ድረስ ማውረድ እንዳለበት 
ተገለጸ፡፡

የኢትዮጵያ ብሔራዊ ምርጫ ቦርድ በስድስተኛው 
አጠቃላይ የምርጫ ሂደት ላይ የተደረገ የግምገማ ውጤት 
እንዲሁም የተገኙ ትምህርቶችን ማስተዋወቂያ እና 
ማጠናቀቂያ አውደ-ጥናት አካሂዷል፡፡ በወቅቱ  ቦርዱ  
በስድስተኛው አገራዊ ምርጫ በገለልተኛነቱ፣ አካታችነቱ፣ 
ግልጽነቱና መሰል መገለጫዎች  ከዚህ ቀደም ከነበረው 
አሰራር  በተለየ መልኩ ስኬታማ እንደነበር፤ ይህን 
ተሞክሮና ስኬት እስከ ክልሎች፣ ዞኖችና ወረዳዎች  ድረስ 
ባሉ መዋቅሮቹ  አውርዶ መስራት እንዳለበት አጥኚዎችና 
ተሳታፊዎች ገልጸዋል፡፡

ዓለም አቀፍ የምርጫ ኤክስፐርትና የመማማር ሂደቱ 
ቡድን መሪ ዥል ሳፊ ፤ የመማማርና የግምገማ ሂደቱን 
እንዲሁም  የተቋሙን የሪፎርም ሥራን መነሻ አድርገው 
ባቀረቡት የዳሰሳ ጥናት፤ በኢትዮጵያ የተከናወነው  
ስድስተኛው አገራዊ ምርጫ ግልጽና አሳታፊ መሆኑን 
ጠቅሰዋል፡፡  ቦርዱም የሚጠበቅበትን የገለልተኝነትና 
ተጠያቂነት ሥራ በአግባቡ እንዳከናወነ አንስተዋል፡፡ 

ምርጫ የባለ ጉዳዮችን እምነት ማግኘት አለበት ያሉት 
አጥኚው፤ ከዚህ አንጻር ምርጫ ቦርድ ከዚህ ቀደም ይደረግ 
ከነበረው ምርጫ የተሻለ ተዓማኒ እንደሆነ አመላክተዋል፡፡ 
ከምርጫ ጣቢያ ሰራተኞች ገለልተኝነትና ግልጽነት ጀምሮ 

ቦርዱ በስድስተኛው አገራዊ ምርጫ ያሳየውን ስኬት 
እስከታችኛው መዋቅር  ማድረስ እንዳለበት ተገለጸ

አሥመረት ብሥራት

አዲስ አበባ፦ መንግሥታዊም ሆኑ መንግሥታዊ 
ያልሆኑ አምራች ኢንዱስትሪዎች የሚሳተፉበት ''ኢትዮጵያ 
ታምርት''  የተሰኘ ሀገራዊ የንቅናቄ መድረክ በአዲስ አበባ 
እንደሚካሄድ ተገለጸ።   

የአዲስ አበባ ከተማ ምክትል ከንቲባና የሥራ 
፣ኢንተርፕራይዝና ኢንዱስትሪ ልማት ቢሮ ኃላፊ አቶ 
ዣንጥራር አባይ ትናንት በሰጡት ጋዜጣዊ መግለጫ 
እንዳስታወቁት፤ ቅዳሜ ሚያዝያ 22 ቀን 2014 ዓ.ም 
“ኢትዮጵያ ታምርት''  የተሰኘው ሀገራዊ ንቅናቄ 
ይካሄዳል። 

ንቅናቄው የገቢ ምርቶችን የሚተኩ አምራቾችን፤ 
የውጭ ምንዛሪ የሚያስገኙ ኢንዱስትሪዎችንና ሌሎችም 
ያሉባቸውን ችግሮች በሂደት ለመፍታት ያቀደ መሆኑን 
ተናግረዋል።

ከሁለት ሺህ በላይ ኢንተርፕራይዞች ከቦታ፣ 
ከመብራት ከብድር እና ሌሎች ችግሮቻቸው 
እንዲፈታላቸው መደረጉን የተናገሩት አቶ ጃንጥራር፤ 
ከሶስት ሺህ በላይ ኢንዱስትሪዎች አሁንም 
የመብራት፣የውሀ ፣የብድር አቅርቦት፣ የውጭ ምንዛሬና 
ሌሎች ሊፈቱላቸው የሚገቡ በርካታ ተግዳሮቶች 
እንዳሉባቸው አስረድተዋል። 

በሀገሪቱ ውስጥ ከሚገኙት ኢንዱስትሪዎች መካከል 
40 በመቶ የሚሆኑት በአዲስ አበባ የሚገኙ መሆኑን 
ጠቁመው፤ እነዚህ ኢንዱስትሪዎች በተለያዩ ምክንያቶች 
ማምረት ከሚጠበቅባቸው አቅም 50 በመቶ ብቻ 
እያመረቱ እንደሆነ  ጠቁመዋል። 

የዘርፉን ችግሮችና የመፍትሄ አቅጣጫዎችን 
በተመለከተ በሀገር አቀፍ የንቅናቄ መድረኩ ከባለድርሻ 
አካላት ጋር የሚደረግ መሆኑን ጠቁመው፤ ለችግሮቹ 
ባለቤት በመስጠት የሚፈታበትን አግባብ በቀጣይ 
ተኩረት የሚያገኝ ጉዳይ መሆኑን ገልጸዋል። 

የአምራች ኢንዱስትሪውን ዘርፍ ችግሮች በመቅረፍ 
በቀጣይ 10 አመታት ውስጥ የማምረት አቅማቸውን 85 
በመቶ የምርት መጠን ላይ ለማድረስ እየተሰራ ይገኛል 
ብለዋል።

ቀደም ሲል ተቋቁመው ለአመታትም ሳይለወጡ 
ባሉበት ሲሰሩ የቆዩ ኢንዱስትሪዎች ድጋፍ 
ተደርጎላቸው ከፍ ባለ ደረጃ እንዲለወጡ እየተሰራ 
መሆኑን የጠቆሙት አቶ ዣንጥራር፤ መፈታት 
ያለባቸው ችግሮች ተቀርፈው ኢንዱስትሪዎች ተኪ 
ምርት አምራች እንዲሆኑ ብሎም የውጭ ምንዛሪን 
እንዲያስገቡ ለማስቻል ጥረት እየተደረገ መሆኑን 
አስታውቀዋል። 

የፊታችን ቅዳሜ በሚካሄደው ሀገር አቀፍ 
የንቅናቄ መድረክ ኢንዱስትሪዎች በአካል ይጎበኛሉ፤ 
በተጨማሪም በዘርፉ ከሚመለከታቸው አካላት ጋር 
መፍትሄ በሚያመጡ ጉዳዮች ዙሪያ ሰፊ ውይይቶች 
ይካሄዳሉ ብለዋል። 

ኢትዮጵያ ታምርት የተሰኘው የንቅናቄ  መድረክ 
ከዚህ ቀደም በአማራ ክልል፣ በድሬዳዋ ከተማ አስተዳደር 
እና በሲዳማ ክልል ተካሂዷል። 

“ኢትዮጵያ ታምርት’’  
የተሰኘ የአምራች 
ኢንዱስትሪ ዘርፍ 

ንቅናቄ ሊካሄድ ነው

አቶ ዣንጥራር አባይ

ሄርሞን ፍቃዱ

አዲስ አበባ፡-  በትግራይ ክልል የመድኃኒት እጥረት 
ቢኖርም መቀሌ ከተማ  ውስጥ  ግን አዳዲስ ፋርማሲ 
ቤቶች ተከፍተው  መድኃኒት ሲሸጡ  አይተናል ሲሉ 
የዓይደር ሆስፒታል ሃኪም ዶክተር አረጋዊ ሐጎስ ገለፁ፡፡

ዶክተር አረጋዊ ሐጎስ ‹‹ስለ ሀገር›› በተሰኘው የኢቢሲ 
ፕሮግራም ላይ ባደረጉት ቆይታ እንደገለፁት፤በመቀሌ 
በህዝብ ሆስፒታሎች የመድኃኒት እጥረት ቢኖርም 
በእርዳታ የመጡ መድኃኒቶች አዳዲስ ፋርማሲ ቤቶች 
ተከፍተው  እየተሸጡ ነው፡፡  

የምግብ እርዳታዎችና መድኃኒቶች  ወደ ህዝብ ተደራሽ 
ይሆናሉ  ወይ  የሚል ጥያቄ አለኝ? ያሉት ዶክተሩ፤ለአንድ 
ሰው 15 ኪሎ ግራም ስንዴ ቢሰጥም እንጀራ ከተጋገረ 
በኋላ የአሸባሪው የሕወሓት ቡድኖች  ህዝቡን ለታጣቂ 
ሀይላቸው አዋጡ እያሉ በዕርዳታ ያገኘውን እህል በእንጀራ  
መልክ መልሰው ስለሚወስዱት ህዝቡ በከባድ ችግር 
ውስጥ ይገኛል ብለዋል፡፡

ትምህርት ቤቶችና የምርምር ተቋማት (አምአይቲ) 
የቁስለኞች መናኸሪያ ሁነዋል ያሉት ዶክተሩ፤እንደዛም ሆኖ 
መድኃኒትና የህክምና አገልግሎት የለም፤ይህን ተከትሎ 
ቁስለኞቹ የሚያነሷቸው ጥያቄዎች እንደ አመፅ ተቆጥሮ 
የሚገደሉ ብዙ መሆናቸውን ገልጸዋል፡፡

የሽብር ቡድኑ አመራሮች ሳይሸማቀቁ ለትግራይ 
ህዝብ 370 ሺ ወጣት የት እንደገባ አይታወቅም  ብለው 
ሲናገሩ በተዘዋዋሪ ሙቷል እንዳሉትና፤የቆሰለው፣እጅና 
እግሩ የተቆረጠ ብዙ ወጣት መኖሩን እንደተመለከቱ 
አወስተው፤የትግራይ ወጣት  ሰርቶ መኖር ሲችል በስልጣን 
ጥመኞችና ዓላማ በሌለው ጦርነት ህይወቱን መገበሩና  
መሰቃየቱ  ስህተት እንደሆነ ተናግረዋል፡፡

የሕወሓት ሽብር ቡድን በወሎ አካባቢዎች  በርካታ 
መድኃኒቶች መዝረፉን ያወሱት  ዶክተሩ፤ተጭነው 
የተወሰዱ መድኃኒቶች፣ ገንዘብና ንብረት  የት እንደገባ 
አይታወቅም፤ሌላው ቀርቶ ሲጭኑ የነበሩት ወጣቶች 
ሳይቀር ወዴት እንደሄዱ አያውቁም ብለዋል፡፡

አሁን በትግራይ ያለው ነባራዊ ሁኔታ  እጅግ 
የሚያሳዝንና፤ተስፋ የቆረጡ ወጣቶች ማየት የተለመደ ነው 
ያሉት ዶክተር አረጋዊ ፤የሽብር ቡድኑ አሁንም ወጣቶችን 
በግድ እያስታጠቀ ወደ ጦርነት ለማስገባት እየተረባረበ 
እንደሚገኝ ወላጆችም ቀድመው ወደ ጦርነት የወጡ 

‹‹በትግራይ የመድኃኒት እጥረት ቢኖርም አዳዲስ ፋርማሲ 
ቤቶች ተከፍተው መድኃኒት ሲሸጡ አይተናል››

-ዶክተር አረጋዊ ሐጎስ

በብቃት የሚሠሩ ሠራተኞችን አሟልቶ  በምርጫው 
የሚጠብቀውን የዴሞክራሲ ሥራ እስከማከናወን ያለው 
ተግባር የሚደነቅ መሆኑንም ጠቅሰዋል፡፡

በፈተና ተከቦ ዴሞክራሲያዊ ምርጫ ማካሄድ ምን 
ያህል ከባድ እንደሆነም የፖለቲካ ፓርቲዎች መረዳት 
እንዳለባቸው ተናግረዋል፡፡

የጊዜ ሰሌዳ እቅድ፣ ለባለ ድርሻ አካላት የተሰጠው 
የአቅም ግንባታ ሥልጠና፣ በቅሬታ አፈታት፣ በሎጅስቲክ 
የታዩ በጎ ለውጦችን በአብነት ጠቅሰው፤ ይህ በዋናነት 
የቦርዱ ዋና መስሪያ ቤት ስኬት እንደሆነ አንስተዋል፡፡ 
በአንጻሩ  የተገኙ ስኬቶች ታችኛው መዋቅር ላይም መድረስ 

እንዳለበት አስገንዝበዋል፡፡
በታችኛው የቦርዱ መዋቅር የሚስተዋሉ ጣልቃ 

ገብነት፣ የክልል ሠራተኞች የሚመለመሉበት መንገድ፣ 
በቂ የጸጥታ አካላት ጥበቃ አለመኖር፣ ተጠያቂነት ላይ 
ያሉ ክፍተቶች፣ የክትትልና ግምገማ ማዕቀፎች ድክመት 
በሚቀጥሉት የምርጫ ሁነቶች ሊስተካከሉ እንደሚገባም 
አጥኚው አመላክተዋል፡፡

ግምገማው ስድስተኛው  አገራዊ ምርጫ ያሳካቸው 
ስኬቶች ቀጣይነትን ለማረጋገጥ እንዲሁም የገጠሙ 
ስህተቶችን ለማረም እንደሚረዳ ያነሱት የቦርዱ ዋና 
ሰብሳቢ ብርቱካን ሚዴቅሳ ስድስተኛውን አገራዊ ምርጫን 
አስመልክቶ የተሰጡ ምክረ ሀሳቦች  የቦርዱን አፈጻጸም ከህጉ 
አንጻር ያለበትን ደረጃ ለመለየትና ስህተቶች ለሚቀጥለው 
ምርጫ እንዳይደገሙ ለመስራት ይረዳል ነው ያሉት፡፡

በዕለቱ ተሳታፊ የነበሩ ባለድርሻ አካላት በሰጡት 
አስተያየት፤ ምርጫ ቦርድ ያካሄደው ስድስተኛው አገራዊ 
ምርጫ ከዚህ ቀደም ከተካሄዱት ምርጫዎች በስኬት ደረጃ 
ሁለንተናዊ ብልጫ እንዳለው  ተናግረዋል፡፡ ይሁን እንጂ 
ችግሮችን ከመፍታት አኳያ፣ ከተጠያቂነትና ገለልተኝነት 
አኳያ በክልሎች ደረጃ ያልተገባ አካሄድ እንደነበር 
አንስተዋል፡፡ ዋና መስሪያ ቤቱም የስኬት ተሞክሮውን 
በማካፈል በታችኛው መዋቅር ያለውን ችግር መፈተሽ 
እንዳለበት አመላክተዋል፡፡ 

አውደ ጥናቱ ዛሬም ቀጥሎ የሚካሄድ ሲሆን፤ አጋር 
ድርጅቶች፣ የሲቪል ማህበረሰብ፣ ፖለቲካ ፓርቲዎች፣ 
መገናኛ ብዙኃን፣ የመንግሥት ተቋማትና ሌሎች ባለ ድርሻ 
አካላት ተሳትፈውበታል፡፡ 

ዥል ሳፊ

‹‹ልጆቻችን  የት ናቸው›› የሚል ጥያቄ ሲያነሱ የሽብር 
ቡድኑ አመራሮች ‹‹እንደዚህ አይነት ጥያቄ አሁን አታንሱ 
ግዜው አይደለም›› እያሉ እንደሚያሸማቅቋቸውና ለእስር 
እንደሚዳርጓቸው ተናግረዋል፡፡

‹‹ በአሁኑ ጊዜ የቀረው የትግራይ ወጣት ወደ ዘመቻ 
እንዲገባ በሽብር ቡድኑ እየተገደደ መሆኑን አመልክተው፤ 
ወጣቱ  ‹‹የምንሞተውና የምንቆስለው ለማነው?››  የሚል 
ጥያቄ እንደሚያነሳም ጠቅሰዋል፡፡

እንደዚህ ያሉ ጥያቄዎችን የሚያነሱ ወጣቶች ‹‹ አሁን 
እንደዚህ አይነት ጥያቄ መነሳት የለበትም›› በማለት ለእስርና 
ለከባድ ቅጣት እየተዳረጉ መሆኑን ገልጸዋል፡፡

ህዝብ በተለይ አረጋውያን ከቀያቸው መውጣትና 
መፈናቀል አይገባቸውም፤የትግራይ ህዝብ በሆዱ ብቻ 
ሳይሆን በአእምሮም አስረውታል፤ዙሪያውን በጠላቶች 
እንደተከበበ አድርገው በመሳል በፍርሃት እንዲሸበብ 

አድርገውታል፡፡ 
ዶክተር አረጋዊ ሐጎስ  በዋጅራት ዓዲ ቀይሕ ከተማ  

የተወለዱ ሲሆኑ፤መቀሌ ዓይደር ሆስፒታል ውስጥ 
በህክምና ሙያ ስፔሻላይዝ እየተማሩና በሙያቸው ህዝብን 
እያገለገሉ  ሳለ፤እየተባባሰ በመጣው አሰቃቂ የህዝብ 
ስቃይና መከራ ከመቀሌ በእግር ተጉዘው ወደ መከላከያ 
ሰራዊት እንደገቡ ተናግረዋል፡፡

የሕወሓት ቡድን ወደ አማራ ክልል በገባበት ወቅት 
መድኃኒትና ንብረት ዘርፏል፤የዓለም ጤና ድርጅትና 
ሌሎች ድርጅቶች መድኃኒትና የህክምና ቁሳቁሶች ወደ 
መቀሌ በአውሮፕላን እያደረሱ እንደነበር ይታወቃል፡፡
በመቀሌ ከተማ ከፍተኛ  የመድኃኒት እጥረት ቢኖርም 
በአንጻሩ አዳዲስ ፋርማሲ ቤቶች ተከፍተው  መድኃኒት 
እየሸጡ ስለሆነ ህዝብ ሊጠይቅ ይገባል ብለዋል፡፡

ዜና

ከ1ኛው ገጽ የዞረ

ከ1ኛው ገጽ የዞረ

ከ1ኛ ገጽ የዞረ

አዲስ አበባ፡- የሀገራችንን መጥፋት የሚፈልጉ 
ሁሉ የጥፋት ዕቅዳቸው ወኪል አድርገው እንዲወስዱን 
ልንፈቅድ አይገባም ሲሉ ጠቅላይ ሚኒስትር ዐቢይ 
አሕመድ ገለፁ፡፡

እንደ ህዝብ ልዩነቶቻችንን አምነን ተቀብለን በብዙ 
ትውልዶች ዕድሜ በኑባሬ ተሳስረን ኖረናል። በጋራ 
ስፌታችን ውስጥ መቻቻል አንዱ አስፈላጊ ሰበዝ ነው።

እንደ አንድ ሕዝብ፣ የሀገራችንን መጥፋት 
የሚፈልጉ ሁሉ፤ የጥፋት ዕቅዳቸው ወኪል አድርገው 
እንዲወስዱን ልንፈቅድ አይገባም ብለዋል።

በአንዳንድ ማኅበረሰቦች ውስጥ እንዲሆን 
የምንፈቅድለት ክፋት ከእርስ በርስ ተዛምዷችን ጋር 
ካለው ቅርበት ይልቅ ለሌሎች የጥፋት ወኪሎች 
መጠቀሚያ የሚሆን ነው።

በማኅበረሰባችን ውስጥ የአስተዋዮችን ልቡና 
እንፈልግ እና ልዩነቶችን ከማጉላት ይልቅ ለማቀራረብ 
እንሥራ ሲሉም ጥሪ አቅርበዋል። የምንጋራው 
ሰብአዊነት ይህንን እንድናደርግ ያስገድደናል።

ማንንም ለማጥፋት ኢትዮጵያ ውስጥ የሚደረግ 
ጥቃት በሁላችን ላይ የሚደረግ ነው ያሉት ጠቅላይ 
ሚኒስትር ዐቢይ፤ አጥፊውን አውግዘን ከተጠቂው 
ጋር እንቆማለን እንጂ ጥፋቱን በሌላ ጥፋት ለማባባስ 
መሞከር የለብንም ብለዋል። 

ከኢትዮጵያ ሰላም እንጂ ከኢትዮጵያ ሑከት 
ማናችንም አናተርፍም ሲሉም መልዕክታቸውን 
ቋጭተዋል።

‹‹የሀገራችንን መጥፋት 
የሚፈልጉ ሁሉ የጥፋት 

ዕቅዳቸው ወኪል አድርገው 
እንዲወስዱን ልንፈቅድ 

አይገባም››
  - ጠቅላይ ሚኒስትር ዐቢይ አሕመድ

በቀላሉ  በመነጋገር ችግሮችን መፍታት እየተቻለ  
ቀላል ጉዳዮችን መነሻ በማድረግ  ክቡር የሆነውን 
የሰው ልጅ ህይወት እስከ ማጥፋት  የሚደርሱ ከባድ 
ተግባራትን  መፈጸም በአገራችን እየተለመደ መጥቷል። 
ይህም  የኢትዮጵያ ሕዝብ ልዩነትን በማክበር በጋራ 
ጉዳዮች ላይ በመደጋገፍና በመተባበር ለዘመናት  
የኖረበትን የተከበሩ እሴቶችና ታሪኮች  የሚያጎድፍ 
አሳዛኝ ተግባር መሆኑን ጠቅሰዋል። 

እንደ ቀሲስ ታጋይ ታደለ መግለጫ፤ የሰው 
ህይወትና በብዙ ልፋትና ጥረት የተገኘን የንጹሃንና 
የአገርን ሀብት በማውደም ለግጭት ምክንያት የሆኑ  
ችግሮችን መፍታት እንደማይቻል ሁሉም ሊገነዘበው 
ይገባል። የዚህ አይነት እኩይ ተግባር ተደራራቢ 
ችግሮችን ከማስከተሉም ባሻገር ምንም አይነት 
አዎንታዊ ውጤት ሊያመጣ እንደማይችል በመረዳት 
ሁሉም ዜጋ ችግርን በጥፋት ለመፍታት ከሚደረግ 

ጥረት መመለስ አለበት ሲሉም አሳስበዋል። 
በጎንደርና በአካባቢው የሚኖረው ሕዝብ  

እንዲሁም የሃይማኖት  ተከታዮች  የተፈጠሩና 
የሚፈጠሩ ችግሮችን በኃይል ለመፍታት ከመሞከር  
በመቆጠብ ሃይማኖታዊ አስተምህሮን መሰረት 
በማድረግ በተረጋጋ መንፈስ በምክክር ችግሮችን 
ለመፍታት የበኩላቸውን ጥረት እንዲያደርጉ ጥሪ 
አቅርበዋል። 

ደም ደምን እንደሚጠራ በመገንዘብ ከጥላቻ፣ 
ከቂም በቀል የነጻች ሁሉንም  የማህበረሰብ ክፍል 
በእኩልነት የምታስተናግድ አገር ለመገንባት ዜጎች 
የድርሻቸውን በመወጣት የአገራችንን የሐዘንና የለቅሶ 
ጊዜ እንድናሳጥር ሲሉም  ጥሪ አቅርበዋል።  

ጠቅላይ ጸሐፊው በመግለጫው፤ የተፈጠረውን 
ችግር ምክንያት በማድረግ በተለያዩ የማህበራዊ  ገጾች 
ከእምነቱ አስተምህሮ በተቃረነ መንገድ እያራገቡ 
ለተጨማሪ ጥፋት የሚቀሰቅሱ አካላት ከድርጊታቸው 

ሊቆጠቡ ይገባል። የፌዴራልና የአማራ ክልል 
መንግሥት  የተፈጠረውን ችግር በማባበስ በሕዝብ 
መካከል ተጨማሪ ደም ማፍሰስን ለማምጣት 
በተለያዩ የማህበራዊ ሚዲያና የትስስር ገጾች  እየሰሩ 
ያሉ አካላትን በአግባቡ በመለየት ከጥፋት ጉዟቸው 
እንዲመለሱ ማድረግ ይጠበቅባቸዋል ብለዋል።

የተፈጠረው ችግር ከየትኛውም የሃይማኖት 
አስተምህሮ ያፈነገጠና የትኛውንም ሃይማኖት 
የሚወክል ባለመሆኑ ጉባኤው በጽኑ የሚያወግዘው 
ነው ያሉት ጠቅላይ ጸሐፊው፤ የተፈጠረውን ችግር 
የሃይማኖት ግጭት በማስመሰል አገር ለማተራመስ 
እየሰሩ ያሉ አካላት ከእኩይ ድርጊታቸው ሊቆጠቡ 
ይገባል።

የሃይማኖት ተቋማት ነገሮችን በሰከነ መንገድ 
እንዲመለከቱና ለሰላም መረጋገጥ ለሕዝቡ ፍቅርን፣ 
አብሮነትን፣ ማስተማር ላይ በትኩረት መስራት 
እንዳለባቸውም አስገንዝበዋል።

በአስቸኳይ እንዲወገድ ሊያደርጉ እንደሚገባም 
አሳስበዋል።

መገዳደል ቀርቶ ወደ ሰላም እንድንመለስ 
አደራ እላለሁ፤ ወደ ሰላም እንመለስ፣ ከተከባበርን 
አገራችንን እናሳድጋለን፣ ከድህነት እንወጣለንም 
ብለዋል።

ሙስሊምና ክርስቲያን በሀዘንም በደስታም 
እየተጋገዝን ማሳለፉን ነው የምናውቀው። አሁን 
የሚታየው ሃይማኖታዊ አይደለም፣ የኢትዮጵያ 
ተግባር ባለመሆኑ ድርጊቱ እንዲቆም ሊወገዝ 
ይገባል።ለሙስሊሙም ለክርስቲያኑም የማይጠቅም 
አደጋ በመሆኑ መቆም አለበት ብለዋል።

እንደርሳቸው ማብራሪያ፤ እስከዛሬ ሰው 
እየሞተ ይገኛል፣ ንብረት ተዘርፏል፣ ተሳድዷል፣ 
ቤተ ክርስቲያንና መስጊድ ተቃጥሏል ጥፋት እንጂ 
የተገኘ ውጤት የለም።ሙስሊምም ሆኑ ክርስቲያኖች 
እውነተኛ መሆን አለብን፤ ለሰላም መሰለፍ ይገባናል 

ሲሉ ጥሪ አቅርበዋል።  
የችግሩን ምክንያት የሚያጣራና እርዳታ 

የሚያሰባስብ ኮሚቴ ይዋቀራል።አጣሪ ኮሚቴው 
ችግሩ ወደ ተከሰተበት ስፍራ በመንቀሳቀስ ሁኔታውን 
ያጣራል ሲሉም ተናግረዋል።  

ስናወራ መልካም ሰው ነን።ዋሾና አታላይ 
በዝቷል። ከጠረፍ እስከ ጠረፍ፣ ከዳር እስከ ዳር 
የውሸት ቃል ያስተላልፋሉ።በሃላፊነት ደረጃ ያለና 
የሃይማኖት አባት አይዋሽም።ውሸትና ክህደት 
የክፉዎች መታወቂያዎች በመሆናቸው መዋሸት 
እንደማይገባም ጠቁመዋል። 

በቃላት ስለ ሰላም እናወራለን ተግባራችን ግን 
ተቃራኒ ነው።እንደሃይማኖት አባትነቴ በተለይም 
ምሁር ነን የሚሉና በሃላፊነት ላይ የሚገኙ ወንድሞቼ 
በማስተዋል ሊንቀሳቀሱ ይገባል ብለዋል።

የቀበሌ፣ የወረዳ፣ የዞን፣ የከተማና የክልል 
አመራሮች የአካባቢያቸውን ሰላም መጠበቅ 

አለባቸው። ሰላም ማስፈን  ካልቻሉ፣ ካቅማችን በላይ 
ነው ካሉ ሃላፊነታቸውን ሊለቁ ይገባቸዋል ብለዋል።

የትኛውም ሃይማኖት ተጋደሉ፣ የንጹሃንን ደም 
አፍሰሱ የሚል የለም።ይልቅ ተከባበሩ፣ ተባበሩ፣ 
ተመካከሩ ነው የሚለው።አብረው ሲበሉና ሲጠጡ 
የቆዮ እርስ በእርስ መጋጨት የለባቸውም፤ ጓደኛ 
ጓደኛውን፣ ጎረቤትም ጎረቤቱን መግደል የለበትም 
ነው ያሉት።

እንደሃይማኖት አባትነታችን ሕዝቡ ወደ ሰላምና 
ወደ አንድነት እንዲመለስ እንመክራለን ያሉት ቀዳሚ 
ሙፍቲ ዑመር፤  ከንብረት ውድመት፣ ከንጹሃን 
ሞትና ጥቃት የሚገኝ ትርፍ የለም ብለዋል።

በአማራና በትግራይ ክልሎች የተከሰተው፣ 
በጎንደር የሆነውና በኦሮሚያ ክልልም ሰው እየተሳደደ፣ 
እየተዘረፈና እየተገደለ ነው።አንበሳ አንበሳን፣ ተኩላ 
ተኩላን አይበላም።አውሬ የማያደርገው ተግባር 
መቆም እንዳለበትም አሳስበዋል።

አስቸኳይ መፍትሔ ካልተሰጣቸው ምርቱን 
ለሲሚንቶ ፋብሪካዎች ማቅረብ እንቸገራለን ሲሉ 
አሽከርካሪዎች ገልጸዋል።  

ከድንጋይ ከሰል ምርት ወደሲሚንቶ ፋብሪካዎች 
የሚያመላልሱ አሽከርካሪዎች በህገወጦች ምክንያት 
ዘረፋና የግድያ ሙከራ እየተፈጸመባቸው መሆኑን 
ለኢትዮጵያ ፕሬስ ድርጅት ተናግረዋል።

በተለይ በቤኒሻንጉል ጉሙዝና ኦሮሚያ ክልል 
አዋሳኝ አካባቢዎች ላይ ችግሩ የከፋ መሆኑን 
የጠቆሙት አሽከርካሪዎች፤ በየቦታው ገንዘብ 
የሚጠይቁ ወጣቶች ተበራክተዋል ሲሉ በምሬት 
ገልጸዋል።  

የኬላ ክፍያ በሚል ስም ገንዘብ ካልከፈላችሁ 
አታልፉም የሚሉ ወጣቶች በመበራከታቸው ለአንድ 
ተሳቢ ተሽከርካሪ በድምሩ እስከ 20 ሺህ ብር 
እየከፈሉ እንደሚያልፉ የከባድ መኪና አሽከርካሪው 
በቀለ ሻፊ (ስማቸው የተቀየረ) ተናግረዋል።

እኔ ለሕይወቴ ስለምሰጋ በየቦታው የሚጠብቁ 
የአካባቢው ወጣቶች ነን የሚሉ ህገወጦች 

ሲያጋጥሙኝ አንድ ሺህም ሆነ ሁለት ሺህ እየከፈልኩ 
አልፋለሁ፤ እንቢ ያሉት ግን የፊት መስታወታቸውን 
ከመስበር ባለፈ በጩቤ ተወግተው ተጎድተዋል ሲሉ 
ለኢፕድ አስረድተዋል።  

በተለይ በቤኒሻንጉል ጉሙዝ ፏፏቴና 42 የተባሉ 
አካባቢዎች እንዲሁም በኦሮሚያ ክልል አርጆ፣ አቤል 
፣ ጅርማ፣ ጊምቢና ነጆ አካባቢዎች ለአሽከርካሪዎች 
ምሬት ዋነኛ ምንጭ ከሆኑ ስፍራዎች መካከል ዋናዎቹ 
መሆናቸውን ገልጸዋል። 

ዘረፋውና የደህንነት ስጋቱ በማየሉ  የድንጋይ 
ከሰሉን ለሲሚንቶ ፋብሪካዎች ማቅረብ እንቸገራለን 
ያሉት አሽከርካሪው፤ ይህም በሲሚንቶ ምርት ላይ 
አሉታዊ ተጽእኖ ማሳደሩ አይቀርምና ከወዲሁ 
መፍትሄ ሊበጅለት ይገባል ሲሉ መልዕክት 
አስተላልፈዋል። 

ከቤኒሻንጉል ጉሙዝ ክልል የድንጋይ ከሰል 
ምርት ወደሲሚንቶ ፋብሪካዎች በማመላለስ ሥራ 
ላይ የተሰማሩት ጃንቦ ተዘራና አለሙ አሸናፊ 
በበኩላቸው፤ ህጋዊ ደረሰኝ ከሚሰጠው ባለፈ 

በየአካባቢው ያሉ ህገወጦች ገንዘብ ተቀብለው ህጋዊ 
ደረሰኝ እንኳን ስለማይሰጡ አሽከርካሪዎች ችግር 
ውስጥ መውደቃቸውን ተናግረዋል። 

ከአርጆ ከተማ እስከ ድንጋይ ከሰል ማውጫው 
ስፍራ ድረስ በተዘረጋው የፒስታ መንገድ 
ላይ በየመንደሩ ወጣቶች ተሰባስበው ገንዘብ 
አምጡ ይሉናል ሲል አሽከርካሪዎቹ ሁኔታውን 
አስረድተዋል። 

ደረሰኝ ካልሰጣችሁኝ በየቦታው የምጠየቀውን 
አልከፍልም ያለ አሽከርካሪ ድብደባና እንግልት 
ይደርስበታል። ገጀራና ህገወጥ መሳሪያ ይዘው 
የሚያስፈራሩም በርካታ ናቸው ብለዋል። 

አሽከርካሪው ጃምቦ ተዘራም እኔ “ሲኖ ትራክ” 
የተሰኘ ተሽከርካሪ ስለምይዝ ቢያንስ በየቦታው 
የምከፍለው ሲደመር አስር ሺህ ብር ደርሷል፤ 
ተሳቢ ተሽከርካሪዎች ደግሞ እጥፉን ይጠየቃሉ። 
አብዛኛውም ለሕይወቱ ሲል ያለውን እየከፈለ 
ያልፋል ሲል ተናግሯል። 

ይህ ችግር በዚሁ ከቀጠለ የድንጋይ ከሰል 

ምርቱን በበቂ ሁኔታ ለሲሚንቶ ፋብሪካዎች ማድረስ 
አዳጋች ይሆናል። ይህም መልሶ የሲሚንቶ ምርት 
እጥረቱ እንዲስፋፋ ያደርጋል ሲል አስረድቷል። 

ስለዚህ ችግሩ አገር ላይ የሚያደርሰው ጉዳት 
ከባድ መሆኑን በመገንዘብ የእርምት ዕርምጃ 
መውሰድ ያስፈልጋል ብሏል።

ወጣቶች ነን፤ ተደራጅተን ነው በሚል ሰበብ 
ውንብድና ላይ የተሰማሩትንም አደብ በማስያዝ 
አሽከርካሪዎችን ካላስፈላጊ እንግልትና የደህንነት 
ስጋት መታደግ ያስፈልጋል ሲሉ አሽከርካሪዎቹ 
ምክረ ሃሳባቸውን አስቀምጠዋል። 

ጉዳዩን በተመለከተ የተጠየቁት የፌዴራል ፖሊስ 
ኮሚሽን የሕዝብ ግንኙነት ዳይሬክተር አቶ ጄይላን 
አብዲ መረጃውን በተመለከተ ወደ ቤኒሻንጉል 
ጉሙዝና ኦሮሚያ ክልል የጸጥታ ኃላፊዎች ዘንድ 
ስልክ ደውለው ምንም አይነት ምላሽ እንዳላገኙ 
ተናግረዋል። ስለዚህም በአሽከርካሪዎች ላይ 
እየተፈጠረ ስላለው ጉዳይ ተጨማሪ መረጃ መስጠት 
እንዳልቻሉ ለኢፕድ ገልጸዋል።  

ሕገወጦች በድንጋይ...

የተከሰቱ ችግሮችን...

በጎንደር ጥቃት...

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 • ዘላለም ግርማ

በሕዝቦች መካከል ያለን አንድነት፣ ወንድማማችነት፣ ፍቅርና መተባበር እንደ ሕልውና አደጋ ቆጥሮ፣ 
ኢትዮጵያውያንን እየከፋፈለ፣ ኢትዮጵያንም ሳይወዳት ለ27 ዓመታት በስልጣን ላይ የቆየው አሸባሪው ሕወሓት፤ 
የሕዝቦችን አንድነት ለማላላትና ኅብረታቸውን ለማክሰሚያ ሁነኛ መሣሪያ አድርጎ ሲጠቀምበት የኖረው የብሔርና 
ኃይማኖት ልዩነቶችን ሕዝቦችን ለመከፋፈል መጠቀም ነው:: አንድ ጊዜ ሰዎች በማንነታቸው እንዲገፉ፤ በሌላ ጊዜ 
በእምነት ተቋማት መካከል አለመተማመንና ግጭትን ለመፍጠር የተለያዩ ኢ-ኃይማኖታዊ ተግባራት እንዲፈጸሙ 
በማድረግ ዜጎች ከመተማመን ይልቅ እርስ በርሳቸው እንዲጠራጠሩ አድርጎ ኖሯል::

ይሁን እንጂ «የፈሩት ይደርሳል፣ የጠሉት ይወርሳል» ይሉት ብሂል ደርሶበት፤ ሲፈራው የነበረው የሕዝቦች አንድነት 
በግፍ ውስጥ ተወልዶ፣ ሲጠላው የነበረው የሕዝቦች ወንድማማችነት በመከራ ውስጥ ዳግም ታድሶ በሴራ ጸንቶ 
የኖረው የስልጣን መንበሩ በሕዝብ ማዕበል ተነቅንቆ ለውድቀት ዳረገው:: ከማዕከል ገፍቶ ወደ ተፈጠረበት ዋሻው 
ከተተው:: ሕወሓትን ለውድቀት የዳረገው የሕዝብ ማዕበል ወንድማማችነትን ከፍ ወደማድረግ፤ አብሮነትን የበለጠ 
ወደማጽናት ተለወጠ::

ይሁን እንጂ አሸባሪው ሕወሓት በሥልጣን ዘመኑ የቀበራቸው ማንነትንና ኃይማኖትን መሠረት ያደረጉ ድብቅ 
አጀንዳዎች የተቀበሩ ፈንጂዎች ሆነው በፈለገው ሰዓት ለማፈንዳትና አካባቢን ብሎም አገርን ለማወክ ጥቅም ላይ 
ሲያውላቸው ይታያሉ:: ለውጡ እውን ከሆነበት ማግስት ጀምሮም በእጅ አዙር በተቀጣሪ ተላላኪዎቹ አማካኝነት 
በሁሉም የኢትዮጵያ ክፍሎች ይሄን ሲፈጽም ቆይቷል:: በዚህ ረገድ በሶማሌ ክልል የተገለጠው እኩይ ሴራው አንዱ 
ማሳያ ሲሆን፤ በኦሮሚያ ክልልም የአርቲስት ሃጫሉ ሁንዴሳን ግድያ ተከትሎ በአንድ በኩል ማንነትን፣ በሌላ በኩል 
ኃይማኖትን ተላብሶ በአንድ ጊዜ የተፈጠረው ቀውስ ታሪክ የማይዘነጋው ክስተት ነው::

ከእነዚህ ሁሉ የተልዕኮ የሁከትና ሽብር ተግባራቱ ማግስት ነገሮች እሱ በሚፈልገው ልክ ሊሄዱለት ባለመቻሉ 
«ካፈርኩ አይመልሰኝ» ዓይነት ሆኖ፤ የሽብር አውራ መሆኑን አገር በማፍረስ ተልዕኮው አረጋገጠ:: በዚህም ምንም 
እንኳን መጨረሻው ሽንፈትን መከናነብ ቢሆንም፤ በርካታ ማህበራዊ፣ ኢኮኖሚያዊና ሥነልቦናዊ ቀውሶችን ያስከተለ 
ጦርነት በኢትዮጵያ እንዲፈጠር አደረገ:: በአንጻሩ ቡድኑ ከጠበቀው በተቃራኒ ኢትዮጵያውያን የበለጠ በአንድ 
እንዲሰባሰቡ፤ በአንድ እንዲሰለፉ፤ የነበረና የኖረ ወንድማማችነታቸው ጸንቶ ለጋራ ሕልውናቸው፣ ብልጽግናቸው፣ 

ሰላምና ደህንነታቸው በሕብር እንዲሰለፉ ዕድል ሰጣቸው::
ይህ የኢትዮጵያውያን ወንድማማችነት ዳግም እውን መሆን፣ አብሮነታቸው ጸንቶ መገለጥ ደግሞ ለሽብር 

ቡድኑ ሽንፈት ዋናው ምክንያት ብቻ ሳይሆን፤ ከነጭራሹ ሕልውና እንዳይኖረው የሚያደርግ መሆኑ እውን እየሆነ 
መጣ:: እናም ቡድኑ ዳግም በተልዕኮ ሁከትና ሽብር የመፍጠር ንድፉ ተመልሶ በኢትዮጵያውያን መካከል አንድነትና 
መተባበሩ እንዳይኖር ለማድረግ እንቅስቃሴ ጀመረ:: ለዚህ ደግሞ የመጀመሪያ እቅዱ አድርጎ የያዘው እና ቀደም ሲልም 
የሕልውናው ሚዛን ማስጠበቂያ አድርጎ ሲጠቀምባቸው የነበሩትን የአማራ እና ኦሮሞ ሕዝቦች አንድነትን መናድ ነበር::

ለዚህም በተለያዩ ቦታዎች የአማራ እና ኦሮሞ ሕዝቦችን አንድነት የሚያላሉ፣ ወንድማማችነት የሚሸረሽሩ፣ 
ኅብረታቸውን ሊፈቱ የሚችሉ የሽብር ተግባራት እዚህም እዚያም እንዲቀሰቀሱ ሞከረ:: በብሔር ስም በየቦታው 
ሰይሞ ያኖራቸው ጽንፈኛ የብሔር አቀንቃኞችንም ለዚህ ዓላማው ሊጠቀምባቸው ሞከረ:: ይሁን እንጂ ይህ መንገድ 
በሚፈልገው ልክ አልሰመረለትም:: ቀድሞ የሥልጣን ሚዛን ማስጠበቂያ አድርጎ የተጠቀመበት አካሄድ ዳግም 
ሊሠራለት አልቻለም:: እናም ሌላ መስመር መፈለግ ጀመረ፤ ከብሔር ወደ ኃይማኖት፣ በብሔር ካባ ሥር ተጠልለው 
ለሽብር ዓላማው ሲጠቀምባቸው የነበሩ ምልምል ጽንፈኞች፤ ዳግም በኃይማኖት ካባ ሥር ተከልለው በአማኞችና 
በኃይማኖት ተቋማት መካከል አለመተማመንና ግጭት እንዲፈጠር እዚህም እዚያም መሞከር ጀምረዋል:: ቀደም ሲል 
በኦሮሚያና ሌሎችም አካባቢዎች ሞክረው ያልተሳካላቸውን በኃይማኖት ስም ፍላጎትን የማሳካት ጉዞ፤ በአማራ ክልል 
ቢሳካልን ብለው እየተውተረተሩ ይገኛል::

ይህ ግን የሚሰምር፣ እንዳሰቡት በወንድማማች ሕዝብና ለዘመናት አብሮ በፍቅርና አንድነት በኖረው አማኝ ዘንድ 
ቅቡልነትን አግኝቶ የሚሳካላቸው አይደለም:: ምናልባት የሽብር ቡድኑ እና ተላላኪዎቹ ጽንፈኛ ኃይሎች በዘመናት 
ጉዟቸው ውስጥ በማንነት ላይ የተመሠረተ ሁከትና ጥቃት መፈጸም፣ ከዚህም ትርፍ ማግኘት የተካኑበት፤ በኃይማኖቶች 
በተለይም በኢትዮጵያ ለዓለም ምሳሌ የሚሆን ሕብረት ባላቸው ክርስትናና እስልምና ኃይማኖቶች መካከል ምዕመናኑን 
ያጋጩልናል ብለው ያሰቧቸውን ተግባራት ሁሉ በመፈጸም ትርፍ ለማግኘት መሞከር መገለጫቸው ሆኖ መቆየቱ 
እሙን ነው:: ይሄንኑ በ27 ዓመቱም ሆነ ከለውጥ ማግስት ባሳየው የአገር አፍራሽነት ጉዞ በአማራ እና አፋር ክልሎች 
በቤተ ክርስቲያናት እና መስጂዶች ላይ በፈጸመው አስነዋሪ ተግባር አረጋግጧል::

ይህ ተግባሩ ግን የቡድኑን ማህበራዊም ሆነ ኃይማኖታዊ እሴት አልባነት፤ የሞራል ውድቀቱንና የሰብዕና ዝቅጠቱን 
ከማሳየት የዘለለ፤ እንዳሰበው በኢትዮጵያውያን መካከል መነጣጠልና መባላትን እውን ያደረገለት አልሆነም:: ሆኖም 
የኢትዮጵያውያንን አንድነት ለማፍረስ ካለው ጽኑ ምኞት የተነሳ እስካሁን ያልተሳካለትን ዕድል ለመጨረሻ ጊዜ 
ለመሞከር ሰርጎ ባስገባቸው ጽንፈኛ ኃይሎቹ አማካኝነት መፍጨርጨሩ ምንም እንኳን ውጤት ባያስገኝለትም፤ 
ለጊዜውም ቢሆን ዋጋ ማስከፈሉ አይቀርም:: ይህ እንዳይሆን ደግሞ ሁሉም አካል በትኩረት መሥራት ያለበት ሲሆን፤ 
በተለይ ዜጎች ለተላላኪ ጽንፈኛ ኃይሎች መጠቀሚያ እንዳይሆኑ በማስተዋልና በርጋታ መመርመር ይኖርባቸዋል::

(አቤል ገ/ኪዳን)

ከአሸባሪው ሕወሓት ጋር የሚደረገው ጦርነት 
ጋብ ብሎ ቆይቷል፤ እንዲያውም ነገሮች በሰላማዊ 
እና ፖለቲካዊ መልኩ ሊቋጩ እንደሚችሉ የሚያሳዩ 
አንዳንድ ምልክቶችም እየታዩ ይመስላል፡፡ እነዚህ 
ጥቃቅን ብልጭታዎች ግን በእርግጥ ተስፋ ሰጪ 
ሁኔታዎች ናቸውን? ብለን ስንጠይቅ፤ በድፍረት አፍን 
ሞልቶ አዎ ለማስባል የሚበቁ ሆነው አናገኛቸውም፡፡ 
ከነዚህ በጎ ብልጭታዎች በተቃራኒው ስጋት የሚፈጥሩ 
ምልክቶች አሁንም በስፋት እየታዩ ነው፡፡

ለዚህ ማሳያነት የተወሰኑ ምሳሌዎችን እንመልከት፤- 
በዚህ ሳምንት የአዲስ ዘመን ጋዜጣ ዘገባ እንዳመለከተው፤ 
ወደ ትግራይ እንዲገባ የተደረገውን የእርዳታ እህል 
ሕወሓት ለሕዝቡ ሳይሆን ለካድሬዎቹ እያደለ ስለመሆኑ 
የትግራይ ዴሞክራሲያዊ ፓርቲ የሕዝብ ግንኙነት 
ኃላፊ አቶ ሙሉብርሃን ኃይሌ ተናግረዋል፡፡ እርግጥ 
ይህ ሕወሓት የኖረበት ባህሪ ስለሆነ ባያስደንቅም ቅሉ 
የሚያመለክተው ግን ሕወሓት አሁንም ቁጭ አድርጎ 
የሚቀልበው ኃይል እንዳለ ነው፡፡ ይሄ አሳሳቢ ነው፡፡

በመድኃኒት በኩልም ተመሳሳይ ሁኔታ 
ይታያል፡፡ አሸባሪ ቡድኑ በወረራ ይዞት ከነበረው 
የአማራ ክልል ለብዙ ጊዜ የሚበቃ መድኃኒት እንደዘረፈ 
ይነገራል፤ ከዚህ በተጨማሪ የዓለም ጤና ድርጅት 
መድኃኒት እያጋዘለት ይገኛል፡፡ ሆኖም ዛሬም በክልሉ 
ያሉ ሆስፒታሎች መድኃኒት አልባ መሆናቸውን ነው 
እማኞች የሚናገሩት፡፡ ይህም የሚያመለክተን ቡድኑ 
መድኃኒቱን ከሕዝቡ ነፍጎ ለታጣቂዎቹ እያከማቸና 
ለሌላ ዘመቻ የሚፈልገው መሆኑን ነው፡፡ በዚህም ሌላ 
ሴራ እየጠነሰሰ መሆኑን የሚያስረዳ  በመሆኑ በጉዳዩ ላይ 
ማሰቡ የተሻለ ይሆናል፡፡ 

ምክንያቱም በዚህኛው ጦርነት ብቻ አንድ ትውልድ 
ለጦርነት የማገደው የሕወሓት አመራር፤ የቀሩትን 
የትግራይ ልጆች ለመጨመር ይገደዋል ተብሎ ሊታሰብ 
አይችልም፡፡ ከሳምንት በፊት የሕወሓቱ መሪ ዶ/ር 
ደብረጽዮን ለተባበሩት መንግሥታት ድርጅት ዋና ጸሐፊ 
አንቶኒዮ ጉተሬዝ በጻፉት ደብዳቤ ላይ ነገሮች እነሱ 
በሚፈልጉት መልኩ ካልሄዱ አሁንም አጎራባች ክልሎችን 
ለመውረር እንደሚሞክሩ መግለጻቸውም የሚታወስ 
ነው፡፡ የሽብር ቡድኑ መሪ ዶክተር ደብረጽዮን፣ የትንሳኤ 

በዓልን አስመልክቶ ባስተላለፉት መልዕክትም በተመሳሳይ 
ስለ ሰላም ምንም የማያወራ በተቃራኒው አይዟችሁ ገና 
እንዋጋለን የሚል መንፈስ የታየበት ነበር፡፡

የትግራይ ቴሌቪዥን የየቀኑ ዘገባ የሚያመለክተውም፣ 
አሁንም ቢሆን የፖለቲካ አመራሩ ከጦርነት ስካር 
እንዳልወጣ ነው፡፡ ከያለበት ምሽግ ሆኖ ሌላ የትግራይ 
ትውልድ ወደ ጦርሜዳ ለመግፋት እንዳቀደ የሚያመላክቱ 
መረጃዎች እየወጡ ናቸው፡፡ እርግጥ ነው በየዋሻው 
የተደበቀው የሕወሓት አመራር ከጦርነት ውጪ ሌላ 
አማራጭ ያለው አይመስልም፡፡ ለዚህም ቢያንስ አንድ 
ውስጣዊ እና ሌላ አንድ ውጫዊ ምክንያት ማቅረብ 
ይቻላል፡፡

ውስጣዊው ምክንያት፣ በትግራይ ያለው ሰብአዊ 
ቀውስ ከሚነገረው በላይ ስር የሰደደ እንደመሆኑ ፖለቲካዊ 
ችግር አስከትሎ በአመራሩ እና በሕዝቡ ዘንድ አተካሮን 
አስነስቷል፡፡ እናም ሰላም ከወረደ ሕዝብ ወሳኝ የሆኑ 
ጥያቄዎችን ማንሳት ስለሚጀምር፤ ያኔ ሁሉም ትግራዋይ 
ከየትኛውም ጠላት ከሚለው ኃይል በበለጠ ዋነኛ ጠላቱ 
ሕወሓት እንደሆነ ይገነዘባል፡፡ ስለዚህም ለሕወሓት ይህ 
አስፈሪ ወቅት እንዳይወጣ ያለው አማራጭ በቋሚነት 
ጠላት ፈጥሮ በመደበኛነት እየተዋጉ መቀጠል ነው፡፡ 

አንዳንዶች ይህን ጥያቄ ገና ከአሁኑ ማንሳት 
ቢጀምሩም፣ ዝም በሉ እየተባሉ ነገሩን ለማዳፈን 
እየተሞከረ ነው፡፡ ለምሳሌ ያህል የሕወሓት ኢመደበኛ 
ቃል አቀባይ ከሆኑት ሰዎች አንዱ የሆነው ፍጹም 
ብርሀነ ሰሞኑን በፌስቡክ ገጹ ባሰፈረው ጽሑፍ «ጠላት 
(ኢትዮጵያውያን) እንዳይደርስበት ብለን ዝም ስንል 
መሪዎቻችን ያንቀላፋሉ። ችግሮቹን በአካል ተገኝተን 
ብንናገርም የሚሰማን አካል የለም። እዚህ መጥተን 
(FACEBOOK ላይ) ብንናገር ለጠላት አሳልፋችሁ 
ሰጣችሁን ይባልና እንደ ጠላት ተቆጥረን ይዘመትብናል።  
ታዲያ ዝም ይሻላል?» ሲል አስፍሯል፡፡ 

ይህ የሚያመለክተው የሕወሓት አመራር ምንም 
ዓይነት ስልጣኑን የሚጋፋ ሀሳብ ላለመቀበል እና 
ግፋ እያለ ወጣት እየማገደ ለመዝለቅ መሞከሩን 
ያስገንዝባል፡፡ አሁን ላይ መረጃዎች እንደሚያመለክቱት፤ 
ባለው ሰብአዊ ቀውስ የተነሳ የወሲብ ንግድ፤ ሕገወጥ 
የሰው እና የገንዘብ ዝውውር፤ እና ሌሎችም ችግሮች 
ተስፋፍተዋል፡፡ እንደ ዶ/ር ደብረጽዮን እና አቶ ጌታቸው 
እንዲሁም ጄነራል ጻድቃን ያሉት መሪዎችም ይህን 

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

አሰቃቂ ሁኔታ በማስቀጠልና ጦርነት በየጊዜው በመጀመር 
እስከ መጨረሻው ስልጣን ላይ መቆየት ይፈልጋሉ፡፡

ውጫዊው ምክንያት ደግሞ በውጭ ሀገራት 
የሚኖረው በተለይም በሕወሓት ከለላ ከሀገር የወጣው 
እና በስደት የሚኖረው ኃይል ሕወሓት በጦርነቱ 
የደረሰበትን ሽንፈት መቀበል አለመፈለጉ ነው፡፡ ይህም 
ብቻ ሳይሆን ጦርነቱን በዝና እንጂ በአካል ስላላየ 
አሁንም ቢሆን መዋጋት እንደሚችል ያስባል፡፡ ለዚህም 
ያለውን የኢኮኖሚ አቅም በሙሉ እየተጠቀመ በሀገር 
ቤት ያለውን ሰላማዊ ተጋሩ እየተጫነ ነው፡፡ ይሄ 
ጦርነትን ያላየ የፌስቡክ አርበኛ የሕወሓት ደጋፊ ሰልፍ 
በማድረግ፤ ዝመት እና ሙት የሚል የቀረርቶ ሙዚቃ 
በመሥራት እና ማህበራዊ ሚዲያ ላይ ጀግና ለመምሰል 
በመሞከር ጊዜውን የሚፈጅ ኃላፊነት የማይሰማው ኃይል 
ነው፡፡ ሀገር ቤት ያለው ተጋሩ ጦርነቱን አቁሙልን፤ ሰላም 
ይውረድልን ብሎ ሲናገር ቁጣ እና ጩኸቱ የሚያይለውም 
ከዚህ ኃይል ነው፡፡

እነዚህ ውስጣዊ እና ውጫዊ ሁኔታዎች ባሉበት 
ሁኔታ ሕወሓት ሙሉ ለሙሉ ለሰላማዊ እና ፖለቲካዊ 
መፍትሄ ዕድል ሰጥቶ አርፎ ይቀመጣል ብሎ ማሰብ 
የዋህነት እና አደገኛ መዘናጋት ነው፡፡ ስለዚህም ለሰላማዊ 
አካሄዶች ዕድል መስጠቱ እንዳለ ሆኖ ጥንቃቄ ግን 
ያስፈልጋል፡፡ ሕወሓት አሁንም ችግር ፈጣሪ ለመሆን 
በቂ አቅም እንዳለው ግንዛቤ መውሰድ ይገባል፡፡ 
የመጀመሪያውንም ጦርነት የተዋጋው ኃላፊነት በጎደለው 
መልኩ የሕዝብ ጎርፍ በመፍጠር ነበር፤ አሁንም ቢሆን 
ይህን ለመድገም ችግር የለበትም፡፡ ካለፈው ጦርነት 
የተረፈውን፤ ባለፈው ያልዘመተውን፤ ከትግራይ መውጫ 
አጥቶ ታንቆ የቆየውን እና ተስፋ የቆረጠውን ወጣት፤ 
በጥቅሉ ከሕፃን እስከ አዛውንት ሰብስቦ ለማሰለፍ 
እንደሚችል የሚታመን ሀቅ ነው፡፡

አንዳንድ ጭምጭምታዎች እንደሚጠቁሙት 
ከሆነም፤ ሕወሓት የክረምቱን ወቅት ተጠቅሞና ጉም 
ተገን አድርጎ፤ አንድ ተጨማሪ ሙከራ ለማድረግ ዝግጅት 
እያደረገ ነው፡፡ እንዲህ ዓይነት ጭምጭምታዎችን ሙሉ 
ለሙሉ እውነት ነው ብሎ ለመቀበል ቢያስቸግርም፣ 
አይሆንምን ሳይሆን ይሆናልን አስቦ ጥንቃቄ ማድረግ 
ግን የበለጠ ይጠቅማል፡፡ ወቅታዊው ጸጥታ እንዲቀጥል 
ከፈለግን ከዝምታው ጀርባ ያለውን እንቅስቃሴም 
መጠንቀቅ ይኖርብናል፡፡

ዜጎች የጽንፈኛ ኃይሎች ሴራ መጠቀሚያ ከመሆን 
ራሳቸውን ሊጠብቁ ይገባል!

ከዝምታው በስተጀርባ…!

ነፃ ሃሳብ
ፖለቲካ እና ልዩ ልዩ

በትረ ሙሴ (መልከ ኢትዮጵ)

በመጽሐፍ ቅዱስ ዘፍጥረት ላይ የአብረሀምንና 
የሎጥን ታሪክ እናገኘለን:: አብረሀም የእግዚአብሄር 
ልጅነትን ከሚገልጽባቸው መንገዶች ውስጥ አንዱ 
ወንድማማችነት ነው..እኛ ወንድማማቾች ነን ሲል፤ 
አብረሀም የሰውን ልጅ ሁሉ የሚወድ፣ የሚያቀርብ 
ወንድሜ ብሎ የሚጠራ ሰው ነበር:: አብረሀም ሎጥን 
ከመውደዱ የተነሳ እግዚአብሄር ለክብር ብቻውን 
ሲጠራው ብቻዬን አልከብርም ብሎ ያልተጠራውን 
ሎጥን ይዞት እንደወጣ መጽሐፍ ቅዱስ ይነግረናል:: ይሄ 
ብቻ አይደለም በእግዚአብሄር ጥሪ ወደ ከንዓን ሲሄዱ 
በመንገድ ላይ ያልተጠበቀ ሀብት ያገኛሉ:: በዚህም 
ድንገተኛ ሀብት በመካከላቸው ቅራኔ ገባ:: የሎጥ ልብ 
ሻከረ፣ በተገኘው ድንገተኛ ሀብት ወንድሜ ነህ ካለው 
ከአብረሀም ጋር ቅራኔ ውስጥ ገባ:: አብረሀምም አለ… 
“እኔና አንተ ወንድማማቾች ነን ልንጣላና ልንቀያየም 
አይገባም:: መፋቀር ከቻልን ያገኘንው ሀብት ከእኔና 
ከአንተ አልፎ ለሌሎች ይተርፋል..ተው ወንድማማቾች 
ነን” ሲለው ሎጥ ግን እሺ አላለም::

ባገኙት ድንገተኛ ሀብት አብሮ መሄድ፣ አብሮ 
መቆም ለሎጥ የማይቻል ሆነበት:: በዚህ ጊዜ አብረሀም 
አንድ ነገር አሰበ…ወንድሙ ሎጥ እንዳይከፋ ሲል 
‹አንተ ቀድመህ ምረጥ፣ የፈለከውን ውሰድ እኔ ከአንተ 
ከተረፈው እጠቀማለሁ› አለው:: ይሄን ትህትና..ይሄን 
ሰውነት፣ ይሄን ወንድምነት በምን ትገልጹታላችሁ? 
አብረሀም እንዲህ ነበረ:: ሎጥም በአብረሀም ምርጫ 
ተስማምቶ ጥሩ ያለውን ነገር ለራሱ ወስዶ ጥሩ 
ያላለውን ለአብረሀም ትቶ በሻከረ ልብ ከወንድሙ 
ተለይቶ ሄደ:: በዚህ ሁሉ ውስጥ አብረሀም ስለሎጥ 
ያስብ ነበር:: በተለያዩባቸው ጊዜያቶች ውስጥ ወንድሙ 
እንዴት እንደሆነ፣ ምን እንደገጠመው በመጨነቅ 
በየእለቱ ሰዎችን ሲያገኝ ይጠይቅ ነበር::

ከእለታት አንድ ቀን ግን ስለ ወንድሙ ሎጥ ክፉ ነገር 
ሰማ:: ሎጥ ወደሚኖርበት ሰዶም ከተማ አምስት ንጉሶች 
ወርደው ሎጥንና ከብቶቹን ወስደው ሄዱ› የሚል:: 
በዚህ ጊዜ አብረሀም አልተደሰተም…የራሱ ጉዳይ፣ እሰይ 
እንኳንም ዘረፉት አላለም:: ወንድሙን ለማገዝ ተነሳ 
እንጂ:: በቤቱ ያሉ ወዳጆቹን አሰልፎ ስለ ወንድሙ ስለ 
ሎጥ ተንገላታ:: ንብረቱንም አስመለሰለት:: አብረሀም 
የዘመተው ወንድሙ ሎጥ አግዘኝ ብሎት አልነበረም፤ 
ውስጡ ባለው ፍቅርና ወንድማዊ ስሜት እንጂ:: 
የአብረሀም ልብ ይገርማል…በዚያ ሰዓት የገፋውን ሎጥን 
ወንድሜ ለማለት አልተቸገረም ነበር:: ሰው መሆን 
ማለት እንደዚህ ነው:: በልባችን ውስጥ ብዙ ፍቅር፣ 
ብዙ መውደድ ሲኖር እንደ አብረሀም ነው የምንሆነው:: 
ጊዜ እየጠበቅን አንወድም፣ ጊዜ እየጠበቅን አንጠላም::

ዓላማችን ከዛሬ ያለፈ ነገን ማየት ከሆነ 
በመልካምነታችን የሰዎችን ክፋት፣ የሰዎችን ጥላቻ 
ማሸነፍ የሚችል ሰውነት ልንገነባ ያስፈልገናል:: አሁን 
ላይ እንደ ሃገር ችግር እየፈጠሩብን ካሉና ከሌሉን 
ነገሮች ውስጥ አንዱ ይሄ በጥሩነት ሌሎችን ማሸነፍ 
አለመቻላችን ነው:: በሀሳብ ካልተግባባን መለያየትን 
ምርጫ ያደረግን ሕዝቦች ነን:: ሊያግባቡን የሚችሉ 
ብዙ ነገሮች እያሉ ለመለያየት ምክንያት የምንፈጥር 
ነን:: በመተው ማሸነፍ፣ በይቅርታ መርታት ዋጋው ምን 
ያህል እንደሆነ ገና አልደረስንበትም:: የወንድማማችነት 
መንፈስ በየትኛው ሁኔታ ውስጥ የማሸነፍ መንፈስ ነው:: 
ራሳችንን ለፍቅርና ለአብሮነት ስናስገዛ ወንድማማችነት 
በውስጣችን ይለመልማል ይሄ መሆኑ ተነጋግረን 
ባንግባባ እንኳን ላለመለያየት ዋስትና ይሰጠናል:: 

በሎጥ መቀየር የአብረሀም ልብ አልተቀየረም:: 
በሎጥ መሸነፍ አብረሀም አልተሸነፈም:: በሎጥ ክፉ 
ሀሳብ የአብረሀም ሀሳብ አልተበረዘም:: የሎጥ ሀሳብ 
የወንድማማችነት ሀሳብ አልነበረም፣ የአብረሀም ሀሳብ 
ግን የአንድነት ሀሳብ ነበር:: በልባችን ውስጥ ሰውነት 
ሲኖር ሌሎችን ከቁስና ከንብረት በላይ እናደርጋቸዋለን:: 
ሰው ስንሆን፣ ሰብዓዊነት ሲገባን እያቀያየሙን ያሉ 
ነገሮች የማይረቡ እንደሆኑ እንደርስባቸዋለን:: እውነትና 
ፍትሕን ስንረዳ እስከዛሬ የተራመድንባቸው ጎዳናዎች 
ምን ያክል ጎርባጣ እንደሆኑ እንደርስባቸዋለን:: 
እግዚአብሄርን ስንፈራ፣ ሚዛናዊነትን ስናውቅ የሰውን 
ልጅ በቁስና በገንዘብ መመዘን እናቆማለን:: በአብረሀምና 

በሎጥ መካከል የሆነው ይሄ ነበር:: አብረሀም 
ለወንድማማችነታቸው ሲል ብዙ ነገር ትቷል:: እኛ እኮ 
ወንድማማቾች ነን እነዚህ ነገሮች ሊያጣሉን አይገባም 
ሲል ሎጥን ነግሮታል::

ሎጥ ግን እንደ አብረሀም በእውነትና በፍትሕ፣ 
በሚዛናዊነትና በተፈጥሮ መካከል አልነበረም:: 
በጊዜያዊ ጥቅም ታውሮ ከሁሉ የሚበልጠውን 
ወንድማማችነታቸውን ሽሯል:: ከሁሉም የሚደንቀው 
ደግሞ ከዚህ በኋላ የሆነው ነው..አብረሀም ሎጥን 
እስከመጨረሻው ተከትሎታል..የከዳውን ወዳጁ 
በጠላቶቹ እንዳይሸነፍ ተዋግቶ ንብረቱነም 
አስመልስሎታል..ይሄ ሰውነት ዛሬ በእኔና በእናንተ 
ላይ እንዲገለጥ እሻለሁ:: እንደ አብረሀም ሰው 
እስካልሆንን ድረስ ያጣናቸውን ማስመለስ አንችልም:: 
እንደ አብረሀም ወንድማማችነትን እስካላስቀደምን 
ድረስ የምንገነባው ሃገርና ሕዝብ የለም:: ሃገራችን 
ኢትዮጵያ ለወንድማማችነት ቅድሚያ የሚሰጡ 
ሀሳቦች፣ ውይይቶች ያስፈልጓታል:: ዛሬ ላይ እየረበሹን 

ያሉ ለዘመናት ሲንከባለሉ የመጡ 
ችግሮቻችን ወንድማማችነት 
ያልጎበኛቸው የራስ ወዳድነት 
ውጤቶች ናቸው::

እኚህ ችግሮቻችን ተነጋግረን 
ሳንግባባ፣ ተወያይተን ሳንስማማ 
አለያይተውን ሰንብተዋል:: 
ይህ ጊዜ እኚህን ችግሮቻችንን 
በወንድማዊ ስሜት ለመፍታት 
ጥሩ ጊዜ ነው:: ሃገራችን ለሰላም 
ቅድሚያ የሰጠችበት ሰሞን ላይ 
ነን፣ በሃገራዊ ምክክር ለዘላቂ ሰላም 
ሥራ እየሠራን ያለንበት ጊዜ ላይ ነን፣ 
ከመቼውም ጊዜ በላይ በእርቅና 
በወንድማማችነት ስሜት ወደ ፊት 
ለመሄድ የተሰናዳንበት ማለዳ ላይ 
ነን:: ችግሮቻችን እንደ አብረሀም 
አይነት ልብና መንፈስ ይሻሉ:: አብሮ 
ለመኖር፣ አብሮ ሃገር ለመገንባት 
የጋራ የሆኑ ማኅበራዊ እሴቶች 

ሊኖሩን ይችላሉ::
እኛ ኢትዮጵያውያን ደግሞ ከቀረው ዓለም በተለየ 

መልኩ ሊያግባቡንና ሊያቀራርቡን የሚችሉ ብዙ ነገሮች 
ያሉን ሕዝቦች ነን:: ትህትና አጣን እንጂ፣ ይቅር ባይነትን 
ሸሸግን እንጂ እንደ ድርና ማግ፣ እንደ ራስና ጸጉር 
የተሸመኑ በርካታ የአንድነት ቀለማት ነበሩን:: አሁን 
ላይ የጠፋን የአንድነት ታሪክ፣ የአንድነት አሻራ ሳይሆን 
የአንድነት ሀሳብ ነው:: አሁን ላይ ያጣነው የጋራ ባህል፣ 
የጋራ ሥርዓት ሳይሆን የጋራ እውነት ነው:: እዚች ሃገር 
ላይ ሎጥን የሆንን ብዙ ሰዎች አለን..እንደ አብረሀም 
ይቅር ስንል፣ ስንወድና ስናፈቅር የኖርንም አለን:: ከሁለቱ 
የትኛው ዋጋ እንዳለው መመዘን ይኖርብናል:: ራሳችንን 
ሚዛን ላይ አስቀምጠን ወይ አብረሀምን አሊያም ሎጥን 
መሆን ምርጫችን ነው:: ሃገር የሚወዱ ሁሉ፣ በጎ 
ትውልድ የሚናፍቁ ሁሉ በአብረሀም የወንድማማችነት 
መንፈስ ውስጥ መኖር እንደሚሹ አልጠራጠርም:: 
አሁን ላይ ለሃገራችን የሚያስፈልጋት እሱ ነውና::

‹ወንድሙን ታግሎ የጣለ ጀግና አይባልም…› 
በዚህ ማኅበራዊ አባባል ውስጥ ለዘመናት ኖረናል:: 
ግን ደግሞ ወንድሞቻችንን ታግለን ሳንጥል የኖርነው 
ጊዜ የለም:: በወንድሞቻችን ላይ የበላይ ሳንሆን ወይም 
ደግሞ ለመሆን ሳንሞክር የቀረንበት ጊዜ የለም:: 
ደስታዎቻችንን የምንፈልገው በወንድማችን መውደቅ 
ውስጥ፣ በወንድማችን ሀዘን ውስጥ ነው:: እንደ 
አብረሀም የሆነ ምንም የለንም:: ትላንትም ዛሬም እርስ 
በርስ የምንገዳደል፣ እርስ በርስ ጦርነት የከፈትን፣ እርስ 
በርስ የተገፋፋን ነን:: ለዚህም ነው እኛ ወንድማማቾች 
ነን ስል የተነሳሁት:: መበርታት ካለብን በድህነት ላይ 
እንበርታ፣ መዝመት ካለብን ለዘመናት ጠፍንጎ በያዘን 
ኋላ ቀርነት ላይ እንዝመት:: በድህነትና በኋላ ቀርነት 
እየኖርን በወንድማችን ላይ የምንነሳበት ምንም ምክንያት 
አይኖርም:: በአንድነት በመቆም የምናስተካክላቸው 
ብዙ ሃገራዊ ጉዳዮች አሉብን:: ጊዜአችንን፣ ገንዘባችንን፣ 
እውቀታችንን ለሁላችንም ጠላት በሆኑ ማኅበራዊ 
ችግሮቻችን ላይ ማድረግ አለብን::

የአሸናፊነት ኃይል የሆነውን ወንድማማችነት በውስጣችን እናኑር
ይሄኛው ትውልድ ስለ ሃገሩ ሲል ወንድማማችነትን 

በሚገባ ማቀንቀን አለበት:: ተለያይተን ያጣናቸውን 
በአንድነት በመቆም ማስመለስ አለብን:: ለዚህ ትውልድ 
አብረሀም ማነው? ሎጥስ እንዴት ይገለጻል? የአብረሀም 
ልብ እንደ ሎጥ ልብ በራስ ወዳድነት የቆሸሸች 
ብትሆን ኖሮ በመካከላቸው ምን ሊፈጠር እንደሚችል 
አስባችሁታል? በአብረሀም ትዕግስት፣ በአብረሀም 
አርቆ ማሰብ ብዙ ነገሮች ተስተካክለዋል:: እኛም እንደ 
አብረሀም ያለ ሰውነት ያስፈልገናል:: እንደ አብረሀም 
ያለ ትዕግስት፣ እንደ አብረሀም ያለ ተስፋ ግድ ይለናል:: 
ስንሞቅ የሚያበርዱን፣ ስንቆጣ የሚያረጋጉን ፍቅር 
ለበስ ነፍሶች ያስፈልጉናል:: በአንድ አይነት እሳታዊ 
ስሜት ሃገር አትቆምም፣ ቤንዚል ላይ ክብሪት በሚጭሩ 
አይነት ሰይጣናዊ አስተሳሰቦች ትውልድ አይፈጠርም::

እኛ ወንድማማቾች ነን የሚል ዘመን ተሻጋሪ 
እሳቤ ያስፈልገናል:: ከዛሬ ወደ ነገ፣ ከነገም ወደ ከነገ 
ወዲያ የሚሻገር አብረሀማዊ ነፍስና ስጋ ያስፈልገናል:: 
ጥላቻዎቻችንን በፍቅር፣ መለያየቶቻችን በአንድነት 
ማሸነፍ ይኖርብናል:: ወንድማማችነት ከአንድ 
እናትና አባት መወለድ አይደለም፤ የሰው ልጅ 
በፈጠረው በአምላኩ በኩል ወንድማማች ነው:: 
ልባችንን ከጥላቻ ማጽዳት ከቻልን ወንድማማቾች 
እንደሆንን እንደርስበታለን:: በመካከላችን ያለውን 
ተፈጥሮአዊ ፍቅር፣ ተፈጥሮአዊ አንድነት፣ ተፈጥሮአዊ 
ወንድማማችነትን የሻረው ጥላቻችን ነው:: ሰው ማፍቀር 
ሲጀምር ፍጽምናን ይለምዳል:: ሰው መውደድ ሲጀምር 
የፈጣሪን ስውር ጥበብ ይደርስበታል:: ሰው አጠገቡ 
ያለውን ሌላ ሰው ወንድሜ ብሎ ሲጠራ ወደ ተወው 
ድንቅ ተፈጥሮው ይመለሳል፤ ኃይል ይጎበኘዋል:: ዛሬ 
ላይ በአንድ ሃገር፣ በአንድ ታሪክ ላይ ቆመን መግባባትና 
መስማማት ያቃተን ለመውደድ የተሠራ ልባችንን 
በጥላቻ ስለሞላነው ነው:: ፍቅር ተፈጥሮአዊ ነው…
ጥላቻ ደግሞ ተምረን የምናገኘው ሰው ሠራሽ እሳቤ 
ነው:: ወንድማማችነት የፈጣሪ ስጦታ ነው፣ ጥላቻ 
ግን እኛ ፈጥረን፣ እኛ መግበን እኛው ያሳደግነው 
የክፉ ሀሳብ ልጅ ነው:: አሁን ላይ እየገዛን ያለው ኃይል 
ተፈጥሮአዊ ኃይል ሳይሆን በልምድ ያመጣነው፣ እኛው 
ወልደን ያሳደግነው የጥላቻ ኃይል ነው:: አሁን ላይ 
ተነጋግረን መግባባት፣ ተግባብቶ በአንድ መቆም ያቃተን 
በዚህ የጥላቻ ኃይል ውስጥ ስለቆምን ነው:: በፍቅር ወደ 
ተበጀው የአንድነት ሰውነት እንመለስ::

በተፈጥሮ አንድ አይነቶች ነን፣ ፍቅርን ለብሰን፣ 
አምላክነትን ተጎናጽፈን ነው የተወለድንው:: እውነትን፣ 
በጎነትን፣ ርህራሄን ተቀብተን ነው ሰው የሆንው:: 
በሂደት ግን ይሄን ልዕልና አጥተናል:: አንተ ውስጥ 
ያለችው ነፍስ እኔ ውስጥ ያለችው ናት:: አንተ ውስጥ 
ያለው ልብ እና አንተ ውስጥ ያለው አእምሮ እኔ ውስጥና 
ሌላው ሰው ጋ ያለ አእምሮና ልብ ነው:: ተፈጥሮ 
ጥላቻን እንዳናውቅ አድርጎ እንዲህ ነበር የቀመረን:: 
አሁናዊ ልብና አዕምሯችን ግን እንደትላንት አይደለም 
በሰማንው፣ በተነገረን፣ በተማርነው፣ ባየነው የጥላቻ 
መንፈስ ተሞልተን ያን የጥንቱን አምላካዊ ኃይላችንን 
አጥተናል:: በአሉባልታ፣ በትችት፣ መሠረት በሌለው 
ወሬ በነዚህ ሁሉ እየተገፋፋን ነው:: ሰው ከፍቅር ሲርቅ፣ 
ነፍስ ከመውደድ ስትሸሽ ለመኖር አቅም አያገኝም:: 
አሁን ላይ እየሞትን ያለነው፣ እየባከንን ያለነው ከፍቅር 
ከሸሸ፣ ከሰብዓዊነት በራቀ ልብና አእምሮ ነው:: ወደ 
ተፈጥሮ እንመለስ፤ ወደ አንድነታችን፣ ወደ ጥንቱ 
ወንድማማችነታችን እንመልከት::

ሰውነት ከሀብት፣ ከቁስ በላይ ነው:: ጊዜያዊ 
ጥቅማጥቅም ሊያጠፉት አይገባም:: በተለያዩ ነገሮች 
ላይ ላንግባባ እንችል ይሆናል፤ ወንድማማችነታችን 
አብሮን ካለ ግን በጭራሽ ወደ መለያየት አንሄድም:: 
የምንለያየው፣ ተነጋግረን የማንግባባው በመካከላችን 
የአንድነትና፣ የወንድማማችነት መንፈስ ሲጎድል ነው:: 
ይህ ሲሆን ደግሞ ኢትዮጵያ ታሳዝነኛለች፤ አንድነት 
ርቆን፣ ወንድም በወንድሙ ላይ እየተነሳ ለለውጥ 
መትጋታችን ትርጉም ያጣብኛል:: ጠመንጃ ታጥቀን፣ 
ጎራዴ ስለን በጠላትነት እየተያየን ወደ ፊት ለመሄድ 
መነሳታችን ያስነባኛል:: በመጨረሻም እንዲህ አልኩ፡
- በነገር ቁርሾ የቆሸሹ፣ በአሉባልታ ትርክት የወየቡ 
ኢትዮጵያዊ ታሪኮቻችን ይታደሱ ዘንድ ወንድማማችነት 
ግድ ይለናል!፤ ለዛሬው አበቃሁ፤ ሰላም! 

ዛሬ ላይ በአንድ ሃገር፣ በአንድ ታሪክ ላይ ቆመን 

መግባባትና መስማማት ያቃተን ለመውደድ የተሠራ 

ልባችንን በጥላቻ ስለሞላነው ነው፡፡ ፍቅር ተፈጥሮአዊ 

ነው…ጥላቻ ደግሞ ተምረን የምናገኘው ሰው ሠራሽ 

እሳቤ ነው፡፡ ወንድማማችነት የፈጣሪ ስጦታ ነው፣ 

ጥላቻ ግን እኛ ፈጥረን፣ እኛ መግበን እኛው ያሳደግነው 

የክፉ ሀሳብ ልጅ ነው፡፡ አሁን ላይ እየገዛን ያለው 

ኃይል ተፈጥሮአዊ ኃይል ሳይሆን በልምድ ያመጣነው፣ 

እኛው ወልደን ያሳደግነው የጥላቻ ኃይል ነው፡፡ አሁን 

ላይ ተነጋግረን መግባባት፣ ተግባብቶ በአንድ መቆም 

ያቃተን በዚህ የጥላቻ ኃይል ውስጥ ስለቆምን ነው

ኢያሱ መሰለ 

ባሕላዊ እሴቶቻችን ሰዎች በማኅበራዊ ሕይወታቸው 
የሚገጥሟቸውን ፈተናዎች ከሰዎች ጋር እየተጋሩ 
እንዲሻገሯቸው እንጂ ብቻቸውን እንዲጋፈጧቸው 
የሚጋብዙ አይደሉም:: መረዳዳትና መደጋገፍ ኢትዮጵያዊ 
ወጋችንና ባሕላችን ነው:: ደካማን ማገዝ፣ ያዘነን 
ማጽናናት፣ ያለው ለሌለው አካፍሎ መብላት ባሕላችን 
ያወረሰን ጸጋችን በመሆኑ ትውልድ ይህን መልካም እሴት 
(ስነልቦናዊ ሕክምና) እየተጠቀመ በርካታ ችግሮችን ድል 
እያደረገ ኖሯል::  

በሰዎች እገዛ ከችግራቸው ተላቀው መልሰው 
ለብዙዎች የተረፉ፣ የተደረገላቸውን በእጥፍ የሚከፍሉ /
ወርቅ ላበደራቸው አልማዝ የሚመልሱ/መልካም ሰዎችን 
ቆጥረን ላንዘልቃቸው እንችላለን:: የበሉበትን ወጪት 
ሰባሪ ውለታ ቢሶች መኖራቸውንም አንክድም:: ለጊዜው 
ትኩረታችንን በመልካሞቹ ላይ አድርገን ወደ ጉዳያችን 
እንግባ::   

የዛሬው የ"ሀገርኛ" አምድ ዝግጅታችን  ስለአንዲት 
በጎ አድራጊ ግለሰብ ያስቃኘናል:: ግለሰቧ ኑሮዋን 
በአውሮፓ ያደረገች ትውልደ ኢትዮጵያዊ ነች። ልጅ 
እያለች የአካባቢዋ ሰዎች በሚያደርጉላት ድጋፍ በርካታ 
ችግሮችን አልፋለች:: ዛሬ ለቁም ነገር በቅታ በችግር ውስጥ 
ያሉ ወገኖቿን በመርዳት ላይ  ትገኛለች:: የግለሰቧ የበጎ 
አድራጎት ሥራ በርካቶችን የታደገና ለሌሎችም ምሳሌ 
ሆኖ ስላገኘነው የዚህ አምድ እንግዳ ልናደርጋት ወ’ደናል::          

ፀሐይ አካሉ ትባላለች:: ትውልዷኗ እድገቷ 
አርባ ምንጭ ከተማ ነው:: በልጅነቷ እንደማንኛውም 
ኢትዮጵያዊ  በቤተሰቦችዋ ድጋፍና እንክብካቤ አድጋለች::  
ከፍ ካለች በኋላ ግን ወላጆቿ  የሚከተሉትን ሃይማኖት 
ትታ የሌላ ሃይማኖት እምነትን መከተል በመጀመሯ 
ከቤተሰቦቿ ጋር መጋጨት ትጀምራለች:: ቤተሰቦቿ 
የምትከተለውን ሃይማኖት እንድትተው ካልሆነ ግን 
ቤቱን ለቅቃ እንድትሄድ አማራጭ ይሰጧታል:: እርሷም 
ያመንኩበትንና የገባኝን ሃይማኖት አልተውም ብላ 
የወላጆቿን ቤት ትታ ትሰደዳለች:: 

ገና በልጅነቷ ኑሮዋ ከአንዱ ቤት ሌላ ቤት፤ ከአንዱ 
አገር ሌላ አገር ይሆናል:: ይሁንና በስደት ዘመኗ የሰዎች 
ድጋፍ አልተለያትም ነበር:: በተለይም አራት ዓመት 
ያህል በወላይታ ዞን፣ ቦዲቲ ከተማ ስትኖር የተደረገላትን 
መልካም ነገር አትረሳውም:: ያኔ የምግብ፣ የአልባሳት፣ 
የቤት ኪራይ ወጪዋን የሚሸፍኑላት በሃይማኖት 
ምክንያት የተዋወቀቻቸው መልካም ሰዎች  ነበሩ::  

የእነዚህ ሰዎች በጎነት ለወግ ማዕረግ እንድትበቃ 
አድርጓታል፤ ያም ብቻ ሳይሆን የተቸገረ ሰውን የመርዳት 
ፍላጎት አሳድሮባታል:: የተደረገላትን እያስታወሰች 
ባገኘችው አጋጣሚ ሁሉ የተቸገሩ ሰዎችን  እንድትረዳ 
የሚያደርግ አዎንታዊ አስተሳሰብ ፈጥሮላታል::     

ፀሐይ ዛሬ ኑሮዋ በዩናይትድ ኪንግደም፣ ኤደንብራ 
ከተማ ነው፤ ባለትዳርና የሁለት ልጆች እናት ነች:: 
አውሮፓ እየኖረችም ቢሆን ያን የልጅነት የችግርና የመከራ 
ሰዓት ታስታውሰዋለች:: ችግሯን በድል እንድትሻገር 
ያደረጋትን ማኅበረሰብ ውለታም አትረሳም:: ካለው 
ላይ አካፍሎ ሲደግፋትና ፍቅርን እየሰጠ ሲንከባከባት 
የነበረውን ወገኗን ለአፍታም አትዘነጋውም::  ያለፈውን 
ማንነቷን ባስታወሰች ቁጥር  ወደ ትውልድ ሃገሯ ሄዳ 
ለተቸገሩ ሰዎች አቅሟ የፈቀደውን እንድትረዳ ውስጧ 
ይጎተጉታታል::   

እግሯ የአውሮፓ ምድርን መርገጥ እንደጀመረ 
አስቀድማ ታስብ የነበረው ከልጅነት እድሜዋ ጀምሮ 
ችግሯን እየተጋሩ ለቁምነገር ያበቋትን  ወገኖቿን ውለታ 
መመለስ ነበር:: ለዚህም የገቢ ምንጭ ሊኖራት ይገባል:: 
በዚሁ መሠረት ቀደም ሲል ሃገር ውስጥ እያለች ትሠራ 
በነበረው የጸጉር ሥራ ተቀጥራ መሥራት ትጀምራለች:: 
በትርፍ ጊዜዋ ደግሞ በማኅበራዊ ሚዲያ የወንጌል 
ትምህርት ማካፈል ትጀምራለች:: በችግር ውስጥ ያሉ 
ወገኖችን መርዳት እንደሚያስፈልግ በመግለጽ ከጥቂት 
ሰዎች የተወሰነ ድጋፍ ታሰባስባለች:: በጸጉር ሥራውም፣ 
ከሰዎች የምታገኘውን የገንዘብ ድጋፍ ማጠራቀም 
ትጀምራለች:: ያም ብቻ ሳይሆን አስፈላጊ ናቸው 
የምትላቸውን ቁሳቁስና አልባሳት ከስር ከስር እየገዛች 
ታስቀምጣለች::  

ሁል ጊዜ በህሊናዋ የሚመላለስባት የሃገሯ ሰው 
መልካምነትና በተለይም በገጠሩ አካባቢ የሚኖረው 

ወገኗ የሚያሳልፈው የችግር ሕይወት ነው:: በዚህም ላይ 
ካለው ላይ አካፍሎ የሚኖር መሆኑን ስታስብ አንጀቷ 
ይላወሳል:: አንድ ቀን ፍቅሯን የምትገልጽበት፤ ምስጋና 
የምታቀርብበት  ገጸ በረከት ይዛ በሚስኪኑ ማኅበረሰብ  
ፊት ለመቅረብ አቅዳለች:: 

ፀሐይ ውጭ መኖር በጀመረችባቸው ጥቂት ዓመታት 
ውስጥ ሁለት ጊዜ ወደ ሃገሯ በመምጣት ያሰበችውን የበጎ 
አድራጎት ሥራ ለማከናወንና የውስጧን ፈቃድ ለመፈጸም  
ሞክራለች::

ለመጀመሪያ ጊዜ ወደ ሃገሯ የመጣችው ከአስር 
ዓመት ቆይታ በኋላ ነው:: ስትመጣ በበርካታ ሻንጣዎች 
የታጨቀ ሶስት መቶ ኪሎ ግራም የሚመዝን ልብስ 
እና ውስን ገንዘብ ይዛ ነበር::  ያመጣችውን ልብስ ወደ 
ትውልድ አካባቢዋ /አርባ ምንጭ/  ከከተሞች ርቀው ወደ 
ሚኖሩ ሰዎች ይዛ በመሄድ ከአምስት መቶ በላይ ለሚሆኑ 
ሰዎች ማለትም ለእናቶች፣ ለአባቶች፣ ለወጣቶችና 
ሕጻናት ታድላለች:: አንዳንዶቹ ተቀያሪ ልብስ እንኳን 
ስላልነበራቸው ልብሳቸውን አጥበው እዚያው አድርቀው 
የሚለብሱ ስለመሆናቸው መረጃ ነበራት:: 

ፎ

፡-
 ኢ

ያ
ሱ

  መ
ሰለ

ሴቶችም የውስጥ ልብስ /ሞዴስ፣ ፓንት፣ ጡት 
ማስያዣ/ የመሳሰሉትን ሲያገኙ በእጅጉ ደስተኛ ሆነው 
ታያለች:: እነርሱ ተደስተው ስታይ ባደረገችው ርዳታ 
የበለጠ እርካታ ታገኛለች:: በአንዳንድ አካባቢዎች 
የምሳ ግብዣ አደረገች፤ የባሰ ችግር ላለባቸውም እንደ 
ፓስታ፣ ሞኮሮኒ፣ ዱቄት፣ ዘይት የመሳሰሉትን እየገዛች 
ሰጠች፤ አባት እናት ለሌላቸው ሕጻናትም  የትምህርት 
ቤት ቁሳቁስ አሟላችላቸው፤ ለኤች አይቪ ኤድስ 
ታማሚዎችም ለተወሰነ ወራት የምግብና የወተት 
ወጪያቸውን ሸፈነችላቸው፤ ባዶ እግራቸውን ለሚሄዱ 
የተወሰኑ እናቶችም ጫማ ገዝታ አደለች:: በመጀመሪያ 
ዙር በመጣች ጊዜ እንዲህ አይነት ድጋፎችን እያደረገች 
ለወራት ቆይታ ተመልሳ ሄደች::  

ፀሐይ ወደ ውጭ ከተመለሰች በኋላ ባየቻቸው 
አንዳንድ ነገሮች ምክንያት አእምሮዋ ፍጹም እረፍት 
ስላልነበረው እዚህ ካሉ ሰዎች ጋር እየተደዋወለች 
ለተወሰኑት ድጋፍ ማድረጓን ቀጠለች:: በተለይም ተጥለው 
የተገኙና ወላጅ አልባ የሆኑ ሕጻናትን ሰብስቦ ለሚረዳው 
ድርጅት እርዳታ እያስተባበረች ያገኘችውን ትልክ ጀመር::   

ፀሐይ እንደምትናገረው እርሷ በምትኖርበት ሃገር 
ዩናይትድ ኪንግደም መንግሥት ለታዳጊ ሕጻናት ነጻ 
የእንክብካቤና የማቆያ ቦታ ያዘጋጃል:: እናቶች ሕጻናትን 
በተዘጋጀላቸው ቦታ አስቀምጠው የራሳቸውን ሥራ 
ሠርተው የሚውሉበት ሁኔታ ተመቻችቶላቸዋል:: ይህን 
ስትመለከት ሁል ጊዜ ስለ ትውልድ ሃገሯ ሕጻናት እያሰበች 
ውስጧ ይረበሻል:: ስለሆነም እነዚህን ወላጅ አልባ ሕጻናት 
በመርዳት አንድ ቁምነገር ላይ የማድረስ ኃላፊነት ስላለባት 
ያገኘችውን ሥራ ሁሉ በመሥራት  የገንዘብ አቅሟን 
ማሳደግ ነበረባት::   

በርካታ አሳዛኝ የሕይወት ገጽታዎችን ተመልክታ 
ከተመለሰች በኋላ የተሻለ ገንዘብ የምታገኝበትን ሥራ 
ሠርታ የወገኖቿን ችግር መጋራት እንዳለባት በመወሰን 
በተለይም ቅዳሜና እሁድ ሙሉ ቀን የጽዳት ሥራዎችን 
መሥራት ትጀምራለች::    

እንደ ሃይማኖቷ አስተምህሮ ‹‹ለደሃ የሰጠ 
ለእግዚአብሄር አበደረ ነው›› ትላለች:: ስለሆነም የቀጣይ 
እቅዷን ለማሳካት ከራሷ ጥረት በተጨማሪ የጓደኞቿም 
ድጋፍ እንደሚያስፈልግና ለሰዎች መስጠት በፈጣሪ 
ዘንድ አደራ ማቆየት መሆኑን በመግለጽ  ድጋፍ ታስባስብ 
ጀመር::   

እዚያው ሆና በተለይም ኮቪድ-19 በተከሰተ ጊዜ 
በማኅበራዊ ሚዲያ በማስተባበር ሰዎች በሰጧት ጥቆማ 
አማራ ክልል፣ ዳንግላ ከተማ ለሚኖሩ ሰዎች ድጋፍ 
አድርጋለች:: ጣሊታ ለተባለና በይርጋለም ከተማ የተጣሉ 
ህጻናትን ለሚያሳድግ አንድ ድርጅትም እስከ አራት 
ሺህ ዩሮ ገንዘብ አሰባስባ በመላክ ሶስት የወተት ላሞች 
እንዲገዙ አድርጋለች::   

በዚህ አጋጣሚ ከውጭም ከአገር ውስጥም ሀሳቧን 
ደግፈው የተባበሯትን ሁሉ ታመሰግናለች:: በተለይም 
እርሷ ለ’ዚሁ ዓላማ ወደ ሥራ በምትሰማራበትና 
ወደ ኢትዮጵያም በምትመጣባቸው ጊዜያት ልጆቿን 
የሚንከባከበውንና የሚያበረታታትን ባለቤቷን በእጅጉ 
ታመሰግነዋለች::       

ፀሐይ በዚህም በዚያም ብላ ያሰባሰበችው ገንዘብ 
እጇ ላይ ጠርቀም ሲል ለሁለተኛ ጊዜ ወደ ትውልድ ሃገሯ 
ትመጣለች:: ድጋፍ ያደረገችው ከሃዋሳ ማረሚያ ቤት 
ጀምራ ነበር:: ለ130 ሴት እስረኞች /ታራሚዎች/ ለሶስት 
ቀን የምሳ መርሐ-ግብር በማዘጋጀት የሚስፈልጋቸውን 
የውስጥ ልብስና የንጽህና መጠበቂያ ቁሳቁስ ለግሳለች:: 
በመቀጠልም ይርጋለም በሚገኘውን የጣሊታ ሕጻናት 
ማሳደጊያ ድርጅት ተገኝታ ውጭ ሆና በማስተባበር 
የገዛቻቸውን የወተት ላሞች ከጎበኘች በኋላ ይዛ 
የመጣችውን የሕጻናት መጫወቻና የመመገቢያ 
ቁሳቁስ አስረክባለች:: ከዚያም ባሻገር የሚመለከታቸው 
የመንግሥት  አካላት ድርጅቱን እንዲረዱት ሚዲያ 
ላይ ቀርባ ከፍተኛ የማስተዋወቅና የማስተባበር ሥራ 
ሠርታለች:: አሁን ድርጅቱ እርሷና ሌሎች በሚያደርጉት 
ድጋፍ ተጥለው የሚገኙና እናት አባት የሌላቸውን ሕጻናት 
እያሳደገ ይገኛል::  

አርባ ምንጭ ከተማ ተገኝታ ለ22 ሰዎች የገንዘብ፣ 
የፉርኖ ዱቄት፣ የዘይት ድጋፍ አድርጋለች:: የፋሲካ በዓልን 
ምክንያት በማድረግም ለተወሰኑ አቅመ ደካሞች ለዓመት 
በዓል መዋያ የሚሆን ገንዘብ ሰጥታለች::    

ፀሐይ ሰዎች በሰጧት ጥቆማ መሰረት በአማራ ክልል፣ 
ሰሜን ሸዋ ዞን፣ መንዲዳ ከተማ ተገኝታ ተመሳሳይ የሆነ 
እገዛ ለአቅመ ደካሞች አድርጋለች:: ተረጂዎቹ አካል 
ጉዳተኞች፣ ጧሪ ቀባሪ የሌላቸው አዛውንቶች፣ የሚላስ 
የሚቀመስ ያጡ መሆናቸውን ትናገራለች:: ሰባት ኩንታል 
ጤፍ፣ ለዶሮ መግዣ የሚሆን የተወሰነ ገንዘብና ዘይት 
ለግሳለች:: ድጋፍ የተደረገላቸው ሰዎች ልክ እንደ አርባ 
ምንጭ ለ22 ሰዎች ነው:: 

አብዛኛዎቹ ከቤታቸውና ከመንደራቸው ርቀው 
መሄድ የማይችሉ አቅመ ደካሞች በመሆናቸው 
ለእያንዳንዳቸው 25 ኪሎግራም ዱቄት ቤታቸው ድረስ 
በመውሰድ አድላለች:: ከነዚህም ውስጥ ማረፊያ ቤት 
እንኳን የሌላቸው እንዳሉ ነግራናለች:: አንዳንዶቹም 
ቤታቸው በላያቸው ላይ የፈረሰ ነው:: በአጠገባቸው 
የሚያነጋግረቸውም ሆነ የሚረዳቸው ሰው የሌላቸውም 
አሉ::  

ፀሐይ መንዲዳ ከተማ ያየቻቸው ችግረኞች 
ጉዳት  ልቧን ክፉኛ አድምቷታል፤ በቀጣይ ድጋፍና 
ርዳታ ለማድረግ ትኩረት ከሰጠቻቸው አካባቢዎች 
አንዱ መንዲዳ ነው:: መንዲዳ አካባቢ ያሉ ተረጂዎች 
የመጀመሪያ ጥያቄያቸው መጠለያ ነው::  የሚጎርሱትን 
የሚቀምሱትን ነገር የአካባቢው ሰዎችም ሊረዷቸው 
ይችላሉ፤ ነገር ግን የእነርሱ ትልቁ ችግር ከዝናብና ከፀሐይ 
የሚከልላቸው መጠለያ ነው ትላለች:: እመጫት ጣሪያና 
ግድግዳ በሌለው ቤት መሰል ነገር ውስጥ ከልጆቿ ጋር 
ተኝታ መመልከቷ ፀሐይን  ክፉኛ አሳዝኗታል::   

ፀሐይ የልጅነት ዘመኗ በሰዎች ቀና ትብብር ፈር ይዞ 
ውጤታማ ስለሆነች ሁልጊዜ  ‹‹ሰው ለሰው መድኃኒቱ 
ነው›› የሚለውን ብሂል ታምንበታለች:: እርሷም 
የተደረገላትን ባስታወሰች ቁጥር የሰዎችን ችግር ለመካፈል 
ትጓጓለች:: እስከ ሕይወቷ  ፍጻሜ ድረስ ባላት አቅም ልክ 
የተቸገሩ ሰዎችን ለመርዳት ለራሷ ቃል ገብታለች::    

ነገር ግን የተረዳችውና ሰዎችም የሰጧት ሀሳብ 
በየጊዜው የተወሰነ ነገር ይዞ እየመጡ ለጥቂት ሰዎች ሰጥቶ 
መሄድ ጥሩ አለመሆኑን ነው:: ከዚያ ይልቅ የሚመረጠው 
እውቅና ያለው ድርጅት መሥርቶ ተረጂዎችን በመለየት 
በቋሚነት መርዳት ነው::  

ፀሐይ በተለይም አልባሳት ከውጭ ይዛ ስትመጣ 
ታክስ የምትከፍለው ገንዘብ እንዳማረራት ትናገራለች:: 
የተቸገሩ ወገኖቿን ለመርዳት በምታስገባው ልብስ 
እንደ አንድ ጥሬ እቃ ቀረጥ ተጥሎባት ክፈይ መባሏ 
ያስቆጫታል:: ‹‹ሕጋዊ የበጎ አድራጎት ድርጅት ቢኖረኝ 
ኖሮ አላስፈላጊ ወጪ አላወጣም›› ነበር ትላለች:: ከዚህ 
አንጻር አሁን ሕጋዊ ሰውነት ያለው ድርጅት ለማቋቋም 
በሂደት ላይ እንዳለች ነግራናለች:: በቀጣይ ‹‹ፀሐይ ጎልጎታ 
የኅብረተሰብ ድርጅት››ን የመመሥረት ራዕይ ይዛለች:: 
ራዕይዋ እውን ሆኖ ለበርካታ ችግረኛ ወገኖቻችን ደራሽ 
እንድትሆን ተመኘን::                      

     

ሀገርኛ
ማህበራዊ

በጎነት በጎ አድራጊዎችን ሲወልድ

ወ/ሮ ፀሐይ አካሉ

ለተረጂዎች እርዳታ ሲከፋፈል

ወጣቶች
ማህበራዊ

ይለዋል:: አሁን ባለው ሁኔታ ዓለማችን በተለያዩ ሰው 
ሠራሽና ተፈጥሯዊ ምክንያቶች ለአየር ብክለት ተጋላጭ 
እየሆነች መጥታለች:: የአየር ንብረት ለውጥ ደግሞ 
የብዙ ዓመታት ሂደት ውጤት ነው:: የምንተነፍሰው 
አየር በመበከሉ ምክንያት የመተንፈሻ አካላችን ይጎዳል:: 
ሰው አረፈ የሚባለው  እስትንፋሱ ሲቆም ነው:: ስለዚህ 
እስትንፋስ ለሰው ልጅ ህልውና  አስፈላጊውና ትልቁ 
ነገር ነው::  ሰው በሕይወት ሲኖር ኑሮውን ለማሸነፍ ሲል 
የተለያዩ ሥራዎችን ያከናውናል:: ይህን የሚያደርገው 
ሥርዓተ ትንፈሳ ስላለው ነው::  

በዓለም ላይ የተለያዩ እንቅስቃሴዎች በምሁራን 
ጥናት ተደርጎባቸው መመሪያና ደንብ ወጥቶላቸው 
ተቋማዊ ሆነዋል:: ለምሳሌ የእግር ኳስ ፌዴሬሽን፣ 
አትሌቲክስ ፌዴሬሽን፣ የቦሊቦል ፌዴሬሽን ወዘተ 
መጥቀስ እንችላለን:: መመሪያና ደንቦቹ ፌዴሬሽኖቹ 
የተቋቋሙበትን  የእንቅስቃሴ ዓላማ በአግባቡ 
እንዲያከናውኑ የሚያግዙ ናቸው::   

በሌላ በኩል ደግሞ ከሥርዓተ ትንፈሳ ጋር በተያያዘ 
የአየር ንብረት ለውጥ ላይ የሚሠሩ ተቋማት አሉ:: 

በተባበሩት መንግሥታት ድርጅት ሥር በዚህ ፕሮግራም 
የታቀፉ 192 አገራት አሉ:: ይህ መርሃ-ግብር ዋና ትኩረቱን 
የአየር ንብረት ለውጥ ላይ ያደረገ ነው:: አካላዊ እንቅስቃሴ 
ላይም አይሠራም::    

የዓለም ኦሎምፒክ ኮሚቴን ስንመለከት ደግሞ 
የተለያዩ የስፖርት ፌዴሬሽኖችን በአንድ ላይ አካቶ 
ይሠራል:: የሚሠራው ግን ስለስፖርቱ እንቅስቃሴ እንጂ 
ስለ ሥርዓተ ትንፈሳ አይደለም::   

ስለዚህ የእኔ ምልከታ ሁለቱም ያልሠሩትን ሥራ 
መሥራት ስለነበር /Sport for Climate change/ የሚል 
መርህን የሚከተል ነው:: የራሱ ጥናት፣ ሕግ፣ አስተዳደራዊ 
መዋቅር፣ ተዋረዳዊ ሰንሰለት እና እድገት አለው:: 

ይህን ሀሳብ ያፈለቅሁት እኔ ነኝ:: ይህ መርሃ ግብር 
በአዲስ አበባ ሲኤምሲ አካባቢ 15 ኪሎ ሜትር በሚሸፍን 
የጎዳና ላይ ሩጫ ይፋ ሲደረግ በወቅቱ የዋልታ ቴሌቪዢን 
የቀጥታ ስርጭት ሽፋን ሰጥቶታል:: 115 አምባሳደሮች 
ተጋብዘው በሥፍራው ተገኝተዋል፤ የሚመለከታቸው  
ባለድርሻ አካላትና ክለቦችም ጭምር ተጋብዘው 
ለመጀመሪያ ጊዜ  ይፋ ተደርጓል::   

ይሄ ሀሳብ ከእኔ አልፎ የኢትዮጵያ ሆኖ ሌላው ዓለም 
ተግባራዊ የሚያደርገው ነው:: የዓለም አገራት ስፖርትን 
በመጠቀም ለአየር ንብረት ለውጥ ትኩረት እንዲሰጡ 
የሚያደርግ ነው:: 

ፕሮግራሙን በዓለምአቀፍ ደረጃ ለማሳካት ጠንክሬ 
እየሠራሁ ነው:: እኛ ኢትዮጵያውያን ከምንታወቅበት ሩጫ 
ባሻገር የሀሳብ ልዕልና ያለን ሕዝቦች መሆናችንን የዓለም 
ሕዝብ እንዲረዳ እፈልጋለሁ:: የአየር ብክለት የጉዳት 
መጠን ከጊዜ ወደ ጊዜ እየከፋ በመሆኑና ኢትዮጵያም 
በዚህ ፕሮግራም አማካኝነት በአየር ንብረት ለውጥ 
በሚመጡ ችግሮች ላይ ትኩረት እንድታደርግ በስፖርት 
ንቅናቄ ለመፍጠር  የሚያስችል ነው::  «እንዴት አድርገን  
ጉዳዩን ተቋማዊ በማድረግ መቆጣጠር እንችላለን?» 
ለሚለው መልስ የሰጠሁበት ሥራ ነው::  

ለምሳሌ አፍሪካ ምድር ላይ አረንጓዴ ልማትን 
ማስፋፋት የአየር ንብረት ለውጥን ከመቆጣጠር 
አንጻር ጠቀሜታ አለው:: እንደ አሜሪካና ቻይናን 
በመሳሰሉ አገራት ችግኝ መትከልን እንደመፍትሄ ብናነሳ 
አያስኬድም:: እነርሱ ዛፍ ሲተክሉ የኖሩና ባላቸው የደን 
ሀብት ላይ በየጊዜው እድገት የሚያሳዩ ናቸው›› ይላል::   

ሙልዬ «የግል ፈጠራዬ ነው» በሚለው አዲስ ሀሳብ 
ፓተንት ራይት የማግኘት ጥረት አድርጓል:: ነገር ግን 
ፓተንት ራይት ለማግኘት አንዱ መስፈርት የሥራው 
አዲስ መሆን ብቻ ሳይሆን ከዚህ በፊት  በዓለም  አቀፍ 
ደረጃ  ተፈጠረ የተባለው ሥራ አለመሠራቱም መረጋገጥ 
ሲቻል ነው:: ኢትዮጵያ ውስጥ ይህን የሚያረጋግጥ ጠለቅ 
ያለ አሠራር ባለመኖሩ ማረጋገጫውን አለማግኘቱን  
ተናግሯል::     

ሙልዬ ያፈለቀው ሃሳብ ለውጡ የሚታየው በሂደት 
ነው:: ፓተንት ራይት ለማግኘት ደግሞ ተጨባጭ ለውጥ 
መታየት አለበት፤ ስለዚህ ውጤቱ ሂደትን ተከትሎ 
የሚመጣ መሆኑም ዓለም አቀፍ  ፓተንት እንዳያገኝ 
ሌላው ምክንያት ሆኗል::    

በዚህ የተነሳ  የኮፒ ራይት /ቅጂና ተዛማጅ መብቶች/ 
ማረጋገጫ  ሰርተፊኬት ከአእምሯዊ ንብረት ጽሕፈት 
ቤት ለመውሰድ ተገዷል:: የወሰደው ማረጋገጫ ‹‹የዓለም 
ሕዝብን  በአየር ንብረት ብክለት ለውጥ ማነሳሳትና 
ግንዛቤ መፍጠር›› የሚል ነው::  ይህንን የምስክር ወረቀት 
ለማግኘት  ብዙ ውጣ ውረድ ማሳለፉን ይናገራል:: 

ሀሳቡን ተቋማዊ ለማድረግ ግን ፈተና ሆኖበታል:: 
የአየር ንብረት ብክለትን ለመቆጣጠር ያስችላሉ ተብለው 
በተለያዩ የመንግሥት ተቋማት እንዴት መተግበር 
እንዳለበት የሚገልጹ ዝርዝር ጉዳዮችን የያዙ ሰነዶችን 
ሰጥቷል፤ ነገር ግን አንዳቸውም  በሥራ ላይ አላዋሉትም:: 
ነገሮችን በቅንነት አለመመልከትና ነገ የአየር ንብረት 
ብክለት በአገር ብሎም በዓለም ላይ  የሚያስከትለውን 
ጉዳት አሻግሮ ካለመመልከት የመጣ ነው ይላል:: 

ይህ ፕሮግራም በዓለም አቀፍ ደረጃ እውቅና አግኝቶ 
ተግባራዊ ቢሆን በዓመት  4መቶ ቢሊዮን ዶላር ገቢ 
ማስገኘት ይችላል የሚለው ሙልዬ  ለምሳሌ /ስፖርት 
ፎር ክላይሜት ፕሮግራም/  ላይ ሁለት መቶ አገራት 
እያንዳንዳቸው 50 ሰዎችን ይዘው ቢመጡ በ20 ሁነቶች 
ላይ እንዲሳተፉ ቢደረግ፣ አንድ ሰው 500 ዶላር ቢከፍል 
ሁነቱ ለሰላሳ ቀን የሚቆይ ቢሆን፤ በእነዚህ ቀናት ውስጥ 
ለምግብ፣ ለአልጋ፣ ለመዝናኛ፣ ለትራንስፖርት፣ ለሚዲያ 
ስርጭት፣ ለየቱሪዝም ዘርፍ  ወዘተ በርካታ ገቢ ማስገኘት 
ይቻላል ብሏል:: ከዚህ ውጪ ከስፖንሰር ብቻ ዳጎስ ያለ 
ጥቅም ማግኘትም ይቻላል:: 

ሙልዬ በተመሳሳይ ሁኔታ አፍልቄዋለሁ የሚለው 
ሀሳብ ‹‹ዓለማ’ቀፍ የዓድዋ ሽልማት ፕሮግራም›› /
International Adwa Award/ ነው:: ለፍቅር፣ ለሰላም፣ 
ለአንድነት ሲሉ ሀብታቸውን፣ እውቀታቸውንና 
ስልጣናቸውን በአግባቡ የተጠቀሙና ለሕዝባቸው ጥቅም 
ያዋሉ  ሰዎች  በዓለም አቀፍ ደረጃ የሚሸለሙበት መርሃ-
ግብር ነው::  

በዓመት አንድ ወንድና አንድ ሴት ተሸላሚ ሲሆኑ 
ተምሳሌትነታቸው በእቴጌ ጣይቱና በዳግማዊ አጼ ምኒልክ 
ነው::  ይህ አዋርድ የራሱ ታሪክ ያለው ነው የሚለው 
ሙልዬ ጥቁሮች ለነጮች አንገዛም ብለው መስዋዕትነት 
የከፈሉበትና ለመላው ጥቁር ሕዝብ ነፃ መውጣት ፋና 
ወጊ የሆነ ነው:: ዓለም አሁን ያላትን መልክ /ይዘት/ ይዛ 
እንድትቀጥል ያደረገው የዓድዋ ድል ነው:: ለዘመናት 
በባርነት ስር የነበሩ ጥቁሮች ነፃነታቸውን እንዲያረጋግጡ 
ያደረጋቸው እና ራሳቸው ነጮችም አስተሳሰባቸውን 
እንዲያስተካክሉ፤ «ለካስ ጥቁርም እንደኛ  ድል ማድረግ 
ይችላል» ብለው እንዲያስቡ ያደረጋቸው የዓድዋ ድል 
ነው:: ዓድዋ የእኩልነት፣ የዴሞክራሲ ምልክት ነው፤ 
ነጮች ከበላይነት አስተሳሰብ፤ ጥቁሮች ከባርነት ነፃ 
የወጡበት የጋራ ሀብታቸው ነው ይላል:: 

በዚህ እሳቤ መነሻነት የዓድዋ ድል 125ኛ ዓመት 
ሲከበር የመጀመሪያው የዓድዋ ሽልማት መርሃ-ግብር 
ተከናውኗል:: ይህ የሽልማት ፕሮግራም ወደ ፊት በዓለም 
አቀፍ ደረጃ እንዲከናወን እየሠራ መሆኑን ሙልዬ 
ተናግሯል::  

በመረጃ አያያዝ፣ በትምህርት፣ በኢንዱስትሪ፣ 
በሶላር ኢነርጂ ወዘተ  በርካታ አዳዲስ ሀሳቦችን አፍልቆ 
እየተንቀሳቀሰ መሆኑን በመግለጽ የሰውን የፈጠራ ሥራ 
ቀምተው የራሳቸው በማድረግ የሚያስተዋውቁ ሰዎች 
በመኖራቸው ሥራዎቹን  ለሕዝብ ይፋ ከማድረጉ በፊት 
መናገሩ ጥሩ አለመሆኑን ጠቅሶ በሂደት አንድ በአንድ 
ለሕዝብ እንደሚያስተዋውቃቸው ገልጿል:: 

ሙልዬ በትልልቅ ዓለም አቀፍ የውድድር መድረኮች 
ላይ በግሉ በሚሳተፍባቸው ውድድሮች ሁሉ ዓለም አቀፍ 
ይዘት ያላቸው የፈጠራ ሥራዎቹን የማስተዋወቅ እቅድ 
እንዳለው ይናገራል:: ለዚህም በሩጫው ውድድር አሸናፊ 
ሆኖ መውጣት ዓላማውን ለማሳካት እንደሚረዳው 
አውቆ ጠንክሮ በመለማማድ ላይ ይገኛል::

ዓለም በትንሽ ሃሳቦች መነሻነት ትቀይራለች የሚለው 
ወጣቱ መንግሥት አዳዲስ ሃሳብ ይዘው የሚመጡ 
ወጣቶችን የማበረታታት ልምድ ቢያዳብር አገራቸውን 
ከመለወጥ አልፈው ዓለምን መለወጥ የሚችሉ ዜጎችን 
ማፍራት ይቻለዋል ይላል:: ለወጣቱ መልካሙን ተመኘን::    

ኢያሱ መሰለ

ሰው  ከሌሎች ፍጥረታት የሚለየው የአዕምሮውን 
ምጥቀት እየተጠቀመ ለችግሮቹ መፍትሄ የሚያበጅ 
መሆኑ ነው:: ይህ ደግሞ እንጨትን አሹሎ  ለአደን መሳሪያ 
ከማዋል ጀምሮ ዛሬ እስከደረሰባቸው ቴክኖሎጂዎች  
ያሉትን ያካትታል::  

ያም ሆኖ ሰው በተሰጠው አዕምሮ ልክ 
እንዳልተጠቀመ ቢታሰብም  በጥቂት የፈጠራ ሥራዎቹ  
ችግር ፈቺ ግኝቶችን ማበርከቱ አልቀረም::  እነዚህ የሰው 
ልጅ የምርምር ውጤቶች አንዳንዶቹ  የዓለምን ተፈጥሯዊ 
ገጽታ የለወጡና ታላቁ ፍጡር ዘልማዳዊ አሠራርና 
አስተሳሰቡን እንዲያዘምን የረዱ ናቸው::  

በዛሬው የወጣቶች አምድ ዝግጅታችን «306 የፈጠራ 
ሥራዎችን ለማስተዋወቅ  ተዘጋጅቻለሁ» ያለ ኢትዮጵያዊ 
አትሌትና አሰልጣኝን ይዘንላችሁ ቀርበናል:: ወጣቱ 
ከሩጫው ጎን ለጎን ጊዜውን በማንበብና በመመራመር 
የሚያሳልፍ በመሆኑ ሁል ጊዜ አዳዲስ አስተሳሰቦችንና 
አሠራሮችን ያፈልቃል:: እስከ አሁን ሁለት ሥራዎቹን 
ለሙከራ አቅርቦ በአንዱ እውቅና አግኝቶ በሁለተኛው 
እውቅና ለማግኘት እየተንደረደረ ይገኛል::  

‹‹ለሙከራ የማቀርባቸውን ሥራዎቼን እያዩ የራሳቸው 
በማስመሰል የሚያቀርቡ ሰዎች ስለገጠሙኝ የፈጠራ 
ሥራዎቼን በአንድ ጊዜ ለማስተዋወቅ ተቸግሬያለሁ››  
ይላል:: 

ሙልዬ እያዩ  ይባላል፤ አትሌትም አሰልጣኝም 
ነው:: ትውልዱና እድገቱ አማራ ክልል፣ ጎንደር ዞን፤ 
ከጎንደር ከተማ በስተ ምዕራብ አስር ኪሎ ሜትር ወጣ 
ብላ በምትገኘው አምባ ጓሊት ቀበሌ ነው:: በልጅነቱ 
ትምህርቱን ሲማር ከቤቱ እስከ ትምህርት ቤቱ አርባ 
ደቂቃ ይጓዝ ነበር:: አብዛኛውን ጊዜ ወደ ትምህርት ቤት 
የሚያደርገው ምልልስ  በሩጫ የታጀበ  ነው:: ጠዋት 
የትምህርት ሰዓት እንዳይረፍድ  ሮጦ ይደርሳል፤ ስድስት 
ሰዓት ከትምህርት ቤት ሲለቀቅ ደግሞ ከብቶችን ውሃ 
ለማጠጣት እየሮጠ  ወደ መንደሩ ይደርሳል:: በዚህ ሁኔታ  
ነበር  አትሌት ለመሆን ያስቻለውን እርሾ ያስቀመጠው::   

አትሌት ሙልዬ ከአንደኛ እስከ ስምንተኛ ክፍል 
እዚያው በተወለደበት ገጠራማ አካባቢ ከተማረ በኋላ 
የዘጠነኛ ክፍል ትምህርቱን ለመማር ወደ ጎንደር ከተማ 
ይሄዳል:: አንድ ዓመት እየተመላለሰ ከተማረ በኋላ ልክ 
እንደጓደኞቹ እርሱም ጎንደር ከተማ ውስጥ ቤት ተከራይቶ 
መማር ይጀምራል:: ከትምህርቱ ጎን ለጎን የሩጫ ልምምድ 
ያደርግ ነበር:: አልፎ አልፎም ውድድር ያደርጋል:: 
በተለያዩ ጊዜያት ለሚማርበት ትምህርት ቤት፣ ለጎንደር 
ከተማና ለጎንደር ዞን በአጭር ርቀት ተወዳድሯል::  

ትምህርቱን ከጨረሰ በኋላም ለአንድ ዓመት ያህል 
እዚያው ጎንደር፣ ደባርቅ አካባቢ በባለሀብቶች በሚደገፍ 
አንድ ክለብ ውስጥ ገብቶ ልምምድ ያደርጋል:: በዚህን 
ወቅትም አጭር ሩጫውን ትቶ የረዥም ሩጫ ልምምዶችን 
ይሠራ ጀመር:: አልፎ አልፎም በባህርዳርና በአንዳንድ 
አካባቢዎች እየሄደ ይወዳደራል::   

በክለብ ከመታቀፍ ይልቅ በግል መሮጥ የተለየ ነፃነትን 
ይሰጣል በሚል ክለቡን ትቶ በግል መንቀሳቀስ ይጀምራል:: 
በአንድ ወቅት ከአገር ውጭ ወጥቶ መወዳደር ይፈልግና 
ሁኔታዎችን ማጥናት ይጀምራል:: በራሱ ጥረት ውድድሮች 
የሚካሄዱባቸውን ቦታዎች እያጠና  ኦርጋናይዘሮችን 
በማነጋገር የአውሮፕላንና የመኝታ እየተቻለው መወዳደር 
ይጀምራል::  በኤዢያ፣ በላቲን አሜሪካ፣ በአውሮፓ 
የተለያዩ ከተሞች ተወዳድሯል::  አንዳንዴ ደረጃ ውስጥ 
እየገባ አንዳንዴም ሳይገባ፤ አንዳንዴ ጥቅም እያገኘ፤ 
አንዳንዴም ወጪውን ብቻ እየሸፈነ ይመለስ ነበር:: 

ሙልዬ የሩጫ ልምምድና ውድድሮችን ካደረገ 
በኋላ ጊዜውን ማሳለፍ የሚያዘወትረው  በምርምርና 
በፈጠራ ሥራዎች ላይ ነው:: በተለይም የውጭውን 
ዓለም የመመልከት ዕድል ማግኘቱ ሀገሩን የማዘመን 
ተነሳሽነት እንዲፈጠርበት አድርጎታል:: ከተለምዷዊ 
አሠራሮች መላቀቅ፣ ትኩረት ለሚያስፈልጋቸው ጉዳዮች 
ትኩረት መስጠት፣ አገርንና ሕዝብን ወደ ፊት ሊያራምዱ 
የሚችሉ የሀሳብ ልዕልናዎችን መሬት ላይ ማውረድ 
የሚተኩርባቸው ጉዳዮች ናቸው::  

ሙልዬ ከፈጠራ ሀሳቡ አንዱ ‹‹ስፖርት ለአየር ንብረት 
ለውጥ›› /Sport for climate change/ የሚል ነው:: 
ሁኔታውን እንዲህ ያስረዳል:: ‹‹የሰው ልጅ የተስተካከለ 
ሥርዓተ ትንፈሳ ለማካሄድ ንጹህ አየር ሊያገኝ ግድ 

 የፈጠራ ሥራዎችን ለማበርከት የሚተጋው አትሌት

እኛ ኢትዮጵያውያን 
ከምንታወቅበት ሩጫ ባሻገር የሀሳብ 
ልዕልና ያለን ሕዝቦች መሆናችንን 

የዓለም ሕዝብ እንዲረዳ እፈልጋለሁ:: 
የአየር ብክለት የጉዳት መጠን 

ከጊዜ ወደ ጊዜ እየከፋ በመሆኑና 
ኢትዮጵያም በዚህ ፕሮግራም 

አማካኝነት በአየር ንብረት ለውጥ 
በሚመጡ ችግሮች ላይ ትኩረት 
እንድታደርግ በስፖርት ንቅናቄ 

ለመፍጠር  የሚያስችል ነው::  «እንዴት 
አድርገን  ጉዳዩን ተቋማዊ በማድረግ 

መቆጣጠር እንችላለን?» ለሚለው 
መልስ የሰጠሁበት ሥራ ነው

አትሌት ሙልዬ እያዩ

ለምለም መንግሥቱ 

የአካባቢው መልክአምድር ቀልብን ይይዛል:: በግራና 
ቀኝ ከመንገድ ማዶ አሻግሮ የሚታየው  ልምላሜና የአየሩ 
ፀባይ የመንፈስ ምግብ ነው:: ከሁለት ሳምንት በፊት 
በስፍራው ለሥራ ጉዳይ በተገኘሁበት ወቅት ፀሐይና ዝናብ 
ይፈራረቃል። ይህን  የተፈጥሮ ውብ ፀጋ ለማየት ችያለሁ:: 
በሰው አእምሮ ውስጥ ብዙ እንዲመላለስ በሚያደርገው 
በዚህ የአየር ፀባይ መደመም ብቻ ሳይሆን ቁጭትም 
አሳድሮብኛል:: ለቡና፣ ለማር፣ ለሰብል፣ ለእንስሳት 
በአጠቃላይ ለግብርና ሥራው ምቹ የሆነ አካባቢ ሆኖ 
የተትረፈረፈ ምርት ባለመመረቱ ዛሬ ስለጤፍ፣ ስለቡና 
ስለሌላውም የዋጋ ውድነት ማውራት የዕለት ተዕለት 
አጀንዳ መሆኑ ግን   ቁጭት ፈጥሮብኛል:: 

የክረምት ወቅትን ጠብቆ ማምረት ዘመኑ አልፎበታል 
በሚባልበት በዚህ ዘመን እንዲህ ተፈጥሮ የለገሰችውን 
መጠቀም መካሪ አያስፈልገውም:: ፊትለፊት ያየሁትን 
እንዲህ አነሳሁ እንጂ በምድር ውስጥም የብዙ ፀጋ ባለቤት 
የሆነ አካባቢም  መሆኑም ይታወቃል:: እንዲህ በወፍ በረር  
ያስቃኘኋችሁ  አካባቢ በኦሮሚያ ክልል ውስጥ ከሚገኙ 
ዞኖች አንዱ የሆነው ቡኖ በደሌ ዞን ነው:: ከአካባቢው 
እንዳገኘነው መረጃ ቡኖበደሌ ዘጠኝ ወረዳዎችና አንድ 
የከተማ አስተዳደር በመያዝ በዞን ደረጃ ከተዋቀረ ጥቂት 
አመታት አስቆጥሯል:: በመሆኑም ወደፊት ብዙ የልማት 
ሥራዎች ይጠብቁታል:: ከምድር ውስጥና ከምድር በላይ 
በተለያየ የተፈጥሮ ፀጋ የታደለው ይህ አካባቢ በጥናት 
የተደረሰበትና ብዙ የጥናት ሥራ ቢካሄድ ደግሞ ለተለያየ 
አገልግሎት የሚውል የማዕድን ክምችት መያዙንም 
በቆይታችን ለመረዳት ችያለሁ::ይሁን እንጂ ከማዕድን 
የሀብት ክምችቱ ጥቅም ላይ እየዋለ ያለው ጥቂቱ ብቻ ነው 
የሚል መረጃ አለ::

የማዕድን ሀብት ለአካባቢው የሥራ ዕድል በመፍጠር፣ 
ሀብቱን ገበያ ላይ በማዋል የአካባቢንና የአገርን የኢኮኖሚ 
አቅም ለማሳደግ ትልቅ ድርሻ እንዳለው ቢታወቅም 
በአካባቢው በዚህ ልክ ሥራዎች አልተሠሩም:: ለዚህም 
የተለያዩ ምክንያቶች ይቀርባሉ:: አንዱ ምክንያት አካባቢው 
በዞን ደረጃ ከተደራጀ ገና ቅርብ ጊዜ መሆኑ፣ ሌላው ደግሞ 
ዘርፉን የሚመራና የሚያስተዳድር ቢሮም ከተደራጀ ገና 
የሦስት አመት ዕድሜ ያለው በመሆኑ ጭምር እንደሆነ 
የዞኑ የማዕድን ቢሮ ኃላፊው አቶ መሬሳ ሙለታ ያስረዳሉ:: 
ቢሮው ለጊዜው በቀላሉ ጥቅም ላይ የሚውሉትን 
በማስተዳደር፣ በጥናት ተለይተው ወደፊት ጥቅም ላይ 
መዋል የሚችሉትን ደግሞ በቢሮው አቅምና በሌሎች 
አካላት ለማስጠናት እየሠራ ይገኛል::

እንደ አቶ መሬሳ ገለጻ፤ በዞኑ ከሚገኙት ሀብቶች  
መካከል ለግንባታ ኢንዱስትሪና ለተለያየ ጌጣጌጥ መሥሪያ 
የሚውሉ የማዕድን ሀብቶች ናቸው:: ከነዚህ ውስጥ አንዱ 
ጥቁር ድንጋይ (ባዛልት) የሚባለው  ሲሆን 20ሺ92 
ኪሎ ሜትር ስኩዌር በሚሸፍን ቦታ ላይ በዞኑ በሁሉም 
ወረዳዎች ውስጥ ይገኛል:: ማዕድኑ ለሕንፃ፣ለመንገድ 
ሥራና ለተለያየ አገልግሎት የሚውል የተፈጥሮ ሀብት ነው:: 
ሌላው ለግንባታ ግብአትና ለተለያየ ጌጣጌጥ የሚውለው 
የግራናይት ማዕድን ነው:: በተለይም ለግንባታ ማጠናቀቂያ 
ለሚውለው ሴራሚክ መሥሪያ ግብአት ይውላል:: የማዕድን 
ሀብቱ በተለይ በዞኑ አምስት ወረዳዎች ውስጥ በስፋት 
ይገኛል:: ይህም 16ነጥብ አንድ አራት ኪሎ ሜትር ስኩዌር 
ይሸፍናል:: እነዚህ ሀብቶች በቢሮው የጂኦሎጂ ባለሙያዎች 
ተለይተው የታወቁ  መሆናቸውን ነው ያስረዱት። 

ሌላው በዞኑ ያለው ማዕድን  አሸዋ ነው። ይሄ ሀብት 
በውሃ ውስጥ የሚገኝና ከመሬት ውስጥ ተቆፍሮ የሚወጣ  
ነው:: ከውሃ ውስጥ የሚወጣው አሸዋ በጥራት ተመራጭ 
ነው::በዞኑ ወጣቶች በማህበር ተደራጅተው በስፋት 
በመንቀሳቀስ ገቢ የሚያገኙበት ሀብት አንዱ የአሸዋ  ነው:: 
የአሸዋ ማዕድን በአካባቢው በስፋት በመኖሩና ብዙ የሥራ 
ዕድልም በመፍጠር የተሻለ እንቅስቃሴ የሚታይበት 
ቢሆንም አንዳንድ የዞኑ ወረዳዎች ባለባቸው የመንገድ 
መሠረተ ልማት አለመሟላት በሚፈለገው ልክ ለአካባቢው 
ነዋሪ የሥራ ዕድል በመፍጠር የበለጠ ተጠቃሚ መሆን 
አልተቻለም:: ምቹ የሆነ መንገድ ቢኖር ግን አሁን በሥራው 
ላይ ካሉት በላይ ለሌሎች ወጣቶች የሥራ ዕድል መፍጠር 
ይቻል ነበር:: ለኃይል ምንጭ የሚውል በተለይም የሲሚንቶ 
ፋብሪካዎች በስፋት የሚጠቀሙበት የድንጋይ ከሰል ሀብት 
ክምችትም በዞኑ ሦስት ወረዳዎች ውስጥ ይገኛል:: የሀብት 
ክምችት መጠኑን ለመለየት ቢሮው በባለሙያው አስጠንቶ 

የደረሰበት አንድ ኪሎ ሜትር ስኩዌር ላይ ሲሆን፣ ሀብቱ 
ከዚህም በላይ ሊሆን እንደሚችል ግን አመላካች ነገሮች 
አሉ:: የሸክላ አፈር ሌላው የዞኑ ሀብት ሲሆን፣ ይህም 
ለተለያየ ግብአት የሚውል ተፈላጊ የማዕድን ዓይነት 
ነው:: ቢሮው ያልደረሰባቸው መኖራቸውን የሚያረጋግጡ 
ምልክቶች መኖራቸውን እንዲሁም  የደረሰባቸው የማዕድን 
ሀብቶችን በጥልቅ ጥናት ለመለየት ለጥናትና ምርምር 
የሚያግዝ መሣሪያ፣ በቂ በጀትና የተለያየ ድጋፍ ይፈልጋል:: 

እንደ ቢሮ ኃላፊው ማብራሪያ፤ የማዕድን ሥራ ቢሮ 
ውስጥ ተቀምጦ የሚከናወን አይደለም::የማዕድን ሀብቱ 
መሠረተ ልማት በሌለበት  በእግርም መጓዝ በሚጠይቅ 
ሥፍራ  ነው የሚገኘው:: ድካምም ይጠይቃል:: ይህን ታሳቢ 
ያደረገ በጀትና ድጋፍ እንዲመቻች ቢሮው ለዞን አስተዳደር 
ጭምር የማሳወቅና ጥያቄም በማቅረብ የበኩሉን ጥረት 
አድርጓል::ለጥያቄዎቹ ምላሽ እየጠበቀ ቢሮው ያለውን 
ባለሙያ በመጠቀም በሚችለው ሁሉ ዘርፉን የማሳደግ 
ሥራ እየሠራ ይገኛል:: በሚያስፈልገው አቅም እራሱን 
አደራጅቶ በዞኑ ያለውን የማዕድን ሀብት ለይቶና አውቆ 
ጥቅም ላይ የሚውልበትን መንገድ ለማመቻቸት ከወዲሁ 

በቡኖበደሌ ዞን  የማዕድን ሀብቱን ለመጠቀም  የሚደረግ ጥረት

የምድር በረከት

አቅዶ እየተንቀሳቀሰ ነው::
ቢሮው ወደፊት የአካባቢውን የማዕድን ሀብት 

በጥናት ለይቶ የበለጠ ተጠቃሚነትን ለማሳደግ በዕቅድ 
ይዞ የሚያደርገው እንቅስቃሴ እንዳለ ሆኖ በራስ 
አቅም በጥናት ለይቶ እያስተዳደረ ያለውን ሀብት ወደ 
ኢኮኖሚ ተጠቃሚነት በመለወጥ እያደረገ ስላለው 
ጥረት ለቀረበላቸው ጥያቄ የቢሮ ኃላፊው እንዳስረዱት፤ 
በያዝነው በጀት አመት በዘርፉ በማህበር ለተደራጁ 
ቁጥራቸው ከሦስት ሺህ በላይ ለሚሆኑ ወጣቶች የሥራ 
ዕድል ተፈጥሯል:: በበጀት አመቱ በስምንት ወር ከዘርፉ 
ከሁለት ነጥብ ስምንት ሚሊዮን ብር በላይ ለመንግሥት 
ገቢ ማስገኘት ተችሏል:: በዘርፉ ላይ ተሰማርተው 
የሚሠሩም ግብር በመክፈል የሚያበረክቱት አስተዋጽኦ 
ዘርፉ በተለያየ መንገድ ኢኮኖሚን እያመነጨ መሆኑን 
ያሳያል:: በቀሪው ጊዜም በሚከናወነው ሥራ የተሻለ ገቢ 
እንደሚገኝ ይጠበቃል::

ሀብቱ የኢኮኖሚ አቅም ካልተፈጠረበት መኖሩ በራሱ 
በቂ አይደለም:: በመሆኑም የገንዘብ አቅምና ቴክኖሎጂ  
ያላቸውን ባለሀብቶች ለመሳብ የማስተዋወቅ ሥራ መሥራት 
የቢሮው አንዱ ተግባር ነው። ከዚህ አኳያ ምን ያህል ርቀት 
እንደሄደም ለቢሮ ኃላፊው አንስተንላቸው፤ ጥረቶች 
ቢኖሩም የማስተዋወቁ ሥራ በስፋት መከናወን እንዳለበት 
ቢሮው ያምናል ብለዋል:: በእስካሁኑ እንቅስቃሴ ግን 
የድንጋይ ከሰል ላይ ለመሰማራት ባለሀብቶች ፍላጎት እያሳዩ 
ነው። እነዚህ አነስተኛ ቁጥር ያላቸው ቢሆኑም የሥራ 
ፍቃድ የወሰዱ ኩባንያዎች መኖራቸውን አመልክተዋል:: 
ኩባንያዎቹ ወደማምረት ሥራ ከመግባታቸው በፊት 
የጥናት ሥራ እንደሚያካሂዱና የማምረቱን ሥራ 
ለመጀመር የኩባንያዎቹ የጥናት ውጤት እንደሚወስነው 
አስረድተዋል::

ለማዕድን ዘርፉ እንደ አንድ ተግዳሮት ከሚጠቅሱት 
መካከል አንዱ ሕገ ወጥነት ነው:: በተለይም ባልተደራጀ 
ሁኔታ የሚከናወን የማዕድን ልማት ለሕገወጥነት የተጋለጠ 
በመሆኑ በአካባቢም በአገር ደረጃም ጥቅም ያስቀራል:: 
ከዚህ አኳያ ዞኑ የገጠመው የሕገወጥነት ተግባር ይኖር 
እንደሆን፣ ካለም እንዴት እየተወጣው እንደሆነ የቢሮ 
ኃላፊው ለቀረበላቸው ጥያቄ ሕገወጥነቱ መኖሩን 
በምላሻቸው ነግረውናል:: በያዝነው በጀት አመት ግን 
ሕገወጥነትን ለመከላከል ቀድሞ በተሠራው ሥራ መቀነስ 
ተችሏል:: በማህበር ተደራጅተው በዘርፉ ላይ ለተሰማሩ 
ወጣቶች ሀብቱን ከሌሎች በመጠበቅና እነርሱም በሕጋዊ 
መንገድ በመጠቀም እራሳቸውን ብሎም አካባቢያቸውንና 
አገራቸውን እንዲጠቅሙ የግንዛቤ ሥልጠና በቢሮው 

በኩል መሰጠቱን፣ ፈቃድ ወስደው በሥራው ላይ 
ለመሰማራት ከሚንቀሳቀሱ ባለሀብቶች ጋርም የምክክር 
መድረክ በማዘጋጀት ሥራዎች መሠራታቸውን ነው 
ያስረዱት:: በዚህ መልኩ የተከናወነው ሥራ ከአምና 
ዘንድሮ መሻሻል ማሳየቱንም ተናግረዋል:: ሕገወጥነትን 
መቅረፍ እንደሚቻል የተሠራው ሥራ ማሳያ መሆኑንና 
የተጀመረው የግንዛቤ ስልጠናና  የምክክር መድረክ 
ተጠናክሮ እንደሚቀጥል ነው የገለጹልን::

ሕገወጥነትን ለመከላከል በዘርፉ ላይ ከተሰማሩት 
ጋር ምክክር ማድረግና ስልጠና መስጠት ብቻውን በቂ 
እንዳልሆነ ይታወቃል:: የአካባቢ ማኅበረሰብም በተዘዋዋሪ 
ተጠቃሚ በመሆኑ በመከላከሉ ሥራ ላይ ባለቤት መሆን 
ይኖርበታል:: ሀብቱን አሳውቆ እንዲጠብቅ በማድረግ ረገድ 
በማኅበረሰብ ላይ ስለተሠራው ሥራም የቢሮ ኃላፊው 
እንደተናገሩት፤ አጥጋቢ በሚባል ደረጃ ባይሆንም ጥረት 
ተደርጓል:: በሌላ በኩል ደግሞ ለማዕድን ልማት የአካባቢ 
ሰላምና መረጋጋት እጅግ ወሳኝ ነው:: ዞኑ የፀጥታ ሥጋት 
ባለባቸው አካባቢዎች  መካከል መገኘቱ ለማዕድን 
ልማቱ የፈጠረው ተግዳሮት ይኖር እንደሆነም የቢሮ 
ኃላፊው ለተነሳላቸው ሀሳብ፤‹‹እስካሁን የገጠመን ችግር 
የለም:: የዞኑ ነዋሪ ከፀጥታ አካል ጋር ሆኖ የአካባቢውን 
ሰላም በማስጠበቅ ነቅቶ እየሠራ መሆኑን አካባቢው 
ላይ ከተረጋገጠው ሰላም ማረጋገጥ ይቻላል›› በማለት 
ነው ቡኖበደሌ ዞን የሰላም፣ የልማት፣ ሰው ሠርቶ ሀብት 
የሚያፈራበት መሆኑን ያስረዱት። በማዕድን ልማት 
ለመሰማራት የሚፈልግ ባለሀብትም  ያለሥጋት መዋዕለ 
ነዋዩን በማፍሰስ እራሱን፣ አካባቢውንና አገርን ተጠቃሚ 
እንዲያደርግ ጥሪያቸውን አስተላልፈዋል::ቢሮውም 
በተቀላጠፈ የአገልግሎት አሰጣጥ በማስተናገድ 
ድካማቸውን በመቀነስ ተባባሪ ለመሆን ዝግጁ መሆኑን 
ለዚህም  ቁርጠኝነታቸውን አረጋግጠዋል::

ቢሮው በራስ አቅም የአካባቢውን የማዕድን ሀብት 
በጥናት በመለየትና ኢኮኖሚ እንዲያመነጭ ለማድረግ 
እያከናወነ ያለው እንቅስቃሴ ዘርፉን ከሚመራ ተቋም 
የሚጠበቅ ቢሆንም በአካባቢው የሚገኙ ከፍተኛ 
የትምህርት ተቋማት በጥናትና ምርምር እንዲሁም በሀሳብ 
እንዲያግዙት በማድረግ የተሻለ ሥራ መሥራት ይጠበቃል:: 
ይሁን እንጂ መቱ ዩኒቨርሲቲ በአቅራቢያው ቢኖርም 
በዘርፉ ላይ በጋራ ለመሥራት የተደረገ ጥረት አለመኖሩን 
ነው ከቢሮው ኃላፊ የተገነዘብኩት:: ወደፊት የትምህርት 
ተቋማትን ጨምሮ በዘርፉ እውቀቱ ካላቸው አካላት ጋር 
በጋራ በመሥራት የተሻለና የበለጠ እንደሚያስመዘግቡ 
ተስፋ እናደርጋለን::

ከውሃ ውስጥ የሚወጣው አሸዋ በጥራት ተመራጭ ነው፤

የአሸዋ ማዕድን በአካባቢው 
በስፋት በመኖሩና ለብዙዎች 

የሥራ ዕድል በመፍጠር የተሻለ 
እንቅስቃሴ የሚታይበት 
ቢሆንም፤ አንዳንድ የዞኑ 

ወረዳዎች ባለባቸው የመንገድ 
መሠረተ ልማት አለመሟላት 

በሚፈለገው ልክ ለአካባቢው ነዋሪ 
የሥራ ዕድል በመፍጠር የበለጠ 
ተጠቃሚ መሆን አልተቻለም፡፡

ዓለም አቀፍ

መዝናኛ

የብዕር ጠብታ  
በትረ ሙሴ (መልከ ኢትዮጵ)

ታክሲ ውስጥ ነው፤ ወደ ሃያ ሁለት እየሄደ፣ ፊቱን ወደ 
ግራ አዙሮ በመስተዋቱ ውስጥ ወደ ውጪ ያስተውላል፤ 
አዲሳባን እያየ:: ቆነጃጅቷን፣ ጉዷን፣ ትናንቱን ዛሬውን 
ሳይቀር ተመለከተ::  ሁሉንም ነገር ልብ ብሎ ማየት ይወዳል፤ 
በተለይ ቆንጆ፤ እንደ አብዛኛው ሰው ቆንጆ አይቶ ቆንጆ ብሎ 
ብቻ አያቆምም፤ ቁንጅናዋን በተለያዩ መንገዶች ይገልጸዋል:: 

ቆነጃጅት ሲመለከት አዲሳባ ትገርመዋለች፤ አንዲት 
ፉንጋ እንዳይገባባት አዋጅ የወጣባት ትመስለዋለች:: ወደዚያ 
ወደዚህ ሲል ውብ ብቻ ነው የሚያየው፤ ይገርመዋል:: 

ሥራ ሲፈታ መሄጃው ወደ ትናንት ነው:: በዛሬው 
ውስጥ ያልኖረው ትናንት አለ:: የታክሲዋ ኋላ ወንበር ላይ 
ሆኖ ሀሳብ ወሰደው፤ መክሊት መጣችበት:: ዝም ካለ ከእሷ 
ሌላ የሚያስባት የለችም:: 

መክሊት የሕይወቱ ምርጥ ትዝታው ናት:: በትናንቱ ላይ 
የቀለማት ውብ ስዕሉ ናት:: እንደ እሷ ደስታን የሰጠው ማንም 
የለም:: ገነትን በእውን ነው ያሳየችው:: እያንዳንዱ ተፈጥሮዋ 
ይገርመዋል፤ ለመላዕክትነት ተፈጥራ በማይታወቅ ምክንያት 
ሰው የሆነች ይመስለዋል:: 

ከእግዜር ፍጥረት ሁሉ በእሷ የሚደነቅ ይመስለዋል:: 
በፍቅሯ ረክቷል:: በውበቷ ነፍሱ ስቃለች:: ከእሷ ጋር 
ያሳለፈው ጊዜ አዳምና ሄዋን ገነት ውስጥ ያሳለፉት ጊዜ 
ይመስለዋል:: እሷን ፍለጋ አምስት ዓመት ለፍቷል:: በየቀኑ 
ከማማርና ከመቆንጀት ባለፈ ግን እንከኗን ሊደርስበት 
አልቻለም:: በዘመኑ ሁሉ የምታስገርመው ናት:: ሰው እንዴት 
ያለ አንዳች እንከን ይፈጠራል? ሲል ራሱን ደጋግሞ ጠይቆ 
ያውቃል::

ስታወራ ትገለዋለች፤ ስትስቅ ታስደንቀዋለች:: ዝም 
ስትል፣ ስትኮሳተር በዚህ ሁሉ ውስጥ ያፈቅራታል:: ለአስር 

ሰው የሚበቃ ረጅም አንገት፣ ጀርባዋ ላይ የተጎዘጎዘ ረጅም 
ጸጉር፤ ጠዋትና ማታ የሚቀባባ አይንና ከንፈር አላት:: 
እንደ ሰንበሌጥ የቀጠነ ወገብ አላት:: በመቃ አንገቷ ላይ 
ሃምሳ ግራም የአንገት ሀብሏን አድርጋ እንደ ጥርኝ ዝባድ 
ከርቀት የሚያውደውን ሽቶዋን ተቀብታ ወደ እሱ ስትመጣ 
የሚማርከው ምንም አልነበረም:: 

አምራና ተውባ እየሳቀች ከእግር እስከ ራስዋ አፍጠው 
ወይም በዘዴ በዘዴ በሚመለከቷት ወንዶች መሐል 
አልፋ ከንፈሩን ስትስመው የሚሰማውን ኩራት መቼም 
አይረሳውም:: በሕይወቱ በእሷ ነው የተባረከው:: ማንም 
ያልሳቀውን ሳቅ ስቋል:: በእሷ የተነሳ ማንም ያላዘነውን 
አዝኗል::  እሷ ገነቱም ሲኦሉም ናት:: ያልዋሸችው ጊዜ 
አልነበረም:: ከነውሸቷ ነበር የሚያፈቅራት:: ከማንም ጋር 
ውላና አድራ ስትመጣ ስቆ ነበር የሚቀበላት:: 

ለመጀመሪያ ጊዜ ስትተዋወቀው በውሸት ነበር:: እንደ 
እሷ በውሸት የተካነ አያውቅም:: ጭፈራ ቤት ጥግ ይዞ 
ከወንድ ጋር እያያት እናቴ ታማ ሆስፒታል ነኝ ብላው 
ታውቃለች:: 

አንድ ቀን ለሥራ ጉዳይ ከከተማ ወጣ ብሎ ነበር፤ ጉዳዩ 
ቶሎ ተጠናቀቀና እመለሳለሁ ሳይላት ድንገት ቤት ይመለሳል፤ 
ቤት ሲደርስ ግን ያጋጠመውን ማመን አልቻለም፤ መኝታ 
ክፍሉ ውስጥ ከወንድ ጋር ስትባልግ አገኛት:: ከዛን ጊዜ 
ወዲህ አይቷት አያውቅም:: በሥራዋ አፍራ ነው መሰለኝ 
እንደወጣች አልተመለሰችም:: 

እንዲያም ሆኖ ግን በመሄዷ ዛሬም ድረስ ይከፋል:: 
እንደዛም እየሆነች ባሏ ሆኖ መኖርን ይፈልግ ነበር:: እንዲህ 
እያሰበ ከጎኑ የሆነ ደስ የሚል ሽቶ አወደው:: አልዞረም፤ 
ከነሀሳቡ ነው፤ አዲሳባን እያያት:: መክሊትን እያሰበ:: እንዲህ 
የምታውደው እሷ ነበረች፤ ጠይሟ መክሊት::

‹ከኋላ ሂሳብ› የሚል ድምጽ ሰማ:: የረዳቱን ድምጽ 

ነበር:: እሱን እንደሆነ አልጠፋውም:: በረዳቱ ድምጽ ከሀሳቡ 
ወጣ:: አጠገቡ አንዲት ወጣት ተቀምጣ አየ:: መላ ሰውነቷ 
በዝምታ ውስጥ የሚስቅ መልከ መልካም ናት:: ከመላዕክት 
ጎን የተቀመጠ መሰለው፤ ቆንጆ ማየት ይወድ የለ፤ እስካሁን 
ሳያያት በመቅረቱ ተቆጨ:: ልጅ ናት፤ አንድ ፍሬ፤ ሃያዎቹ 
ግድም:: ፊቷን በከፊል ፣ እጆቿን ተመለከተ፤ እንደ ንጋት 
ሰማይ ፍክት ያለ ቆዳ አላት:: ማንም የሚያየው ውበት፤ 
ተገርሞ ሳያበቃ..

‹ጀለሴ ሂሳብ ክፈይና ትመሰጫለሽ› ሲል የታክሲው 
ረዳት ድምጽ ከአትኩሮቱ አላቀቀው:: የድምጹ ከፍ ማለት 
እና ከሀሳቡ ያበነነው መሆኑ አናዶታል:: 

ምን አባክ ትጮሃለህ በሚል አስተያየት እያየው ሂሳቡን 
ከፈለ::

አጠገቡ የተቀመጠችውን ወጣት በቆረጣ ማየቱን 
ቀጠለ:: በዝምታ እየሳቀች አገኛት:: በዝምታ የሚስቅ ብዙ 
ውበት አላት:: የሰከነ ግን ደግሞ የሚያረካ፣ ዝም ያለ ግን 
ደግሞ የሚናገር ተፈጥሮ:: የሆነ መባነን ወደማይፈልግበት 
ውብ ህልም ውስጥ ከተተችው:: መጀመሪያ መክሊትን ያያት 
ቀን እንዲህ እንደ አሁኑ ሆኖ እንደነበር አስታወሰ:: 

እናም ቆንጆዋን ተመለከታት፤ እንደ ቅድሙ ናት፤ 
በዝምታ በሚስቅ ፊት:: ሽቶዋ ነፍሱ ድረስ ገባ:: ታክሲው 
ውስጥ የተከፈተው የዘጠኝ ሰዓቱ ዜና ስለ ወቅታዊው 
የሩሲያና የዩክሬን ጦርነት ያወራል:: ከአስራ ሁለቱ ተሳፋሪ 
ግማሹ ጆሮውን ለዜናው የሰጠ መስሎታል፤ በዓለም አቀፍ 
ደረጃ የሚፈጠር ችግር ተስቦ ተስቦ አገር ቤት ይገባልና 
ትክክል ናቸው ሲል አሰበ:: የተቀሩት ደግሞ በቀጥታ ስለ 
ኑሮ መወደድ፣ ስለ ሥራ መጥፋት፣ ስለመልካም አስተዳደር 
ችግር፣ ወዘተ የሚያስብ አድርጎ ቆጥሮታል:: 

እሱ ግን አጠገቡ ስላለችው ቆንጆ ያሰላስላል:: የእሷን 
ሀሳብ አምላክ ይወቀው ግን እንደ ቅድሙ ናት፤ በብዙ 

ውበት በብዙ ዝምታ::
ዝም ብሎ ሊለያት አልፈለገም፤ ሁሉም ሴቶች አንድ 

አይደሉም፤ ምናልባት በዚች ቆንጆ እባረክ ይሆናል ሲል 
አሰበ:: ዝምታዋ አስፈራው፤ ወንድ ላለማናገር ምላ ከቤት 
የወጣችም መሰለው:: የሆነው ይሁን እንጂ ዛሬ ሳያናግራት 
አይቀርም:: 

የሰዓቱን ዜና ታኮ ወሬ ቢጀምርላት ጥሩ እንደሚሆን 
አሰበ:: ግን ብዙ አለፋም የሆነ  ሀሳብ መጣለት:: ለምን 
ስለቁንጅናዋ..ስለ ተቀባችው ሽቶ አድንቄ አልነግራትም ሲል 
አስቦ ‹ሽቶሽ በጣም ደስ ይላል› አላት::

‹አመሰግናለሁ› ፈገግታ በመከነበት ፊት መለሰችለት::
‹ሽቶ የሚወዱ ሴቶች ምን አይነት ስብዕና እንዳላቸው 

ታውቂያለሽ? ሲል ጥያቄ በማስከተል ጨዋታውን 
አቀጣጠለው::

‹አላውቅም› ስትል መለሰችለት እንዲነግራት በመጓጓት 
ወደ ጎን ዞራ እያየችው:: ፊቷ ላይ ጉጉት ተፈጠረ:: እንደ ዛሬ 
ወሬ ለመስማት ጓጉታ አታውቅም:: አይን አይኑን እያየች 
ጠበቀችው፤ ወሬ በአይን ይገባል በሚል ስሜት አይነት:: 

‹ሽቶ በጣም ነው የምወደው..› አለችው በድጋሚ 
ሳይጠይቃት በፊት::

እያሸነፋት መሰለው:: በዚች ሴት መባረክ አለበት:: 
ማሸነፊያ ቃላት በመራረጥ ላይ ሳለ ስልኳ ጮኽ::

ቦርሳዋን በርብራ አነሳችው::
‹የኔ ማር የት ነሽ? የሚል የአንድ አፍቃሪ ወንድ 

የሚመስል ድምጽ ሰማ::
‹የጓደኛዬ እናት ታመው ሆስፒታል ነኝ›:: ስትል 

መለሰችለት::
ጠላት:: የወደዳትን ያህል ተጸየፋት:: ቆንጆ ሆና መልካም 

ሴት እግዜር አልፈጠረ ይሆን? ሲል ራሱን  እየጠየቀ 
ያለመውረጃው ትቷት ወረደ::

በጋዜጣው ሪፖርተር

ጋናን ለነፃነት ያበቁትና የመጀመሪያ የሃገሪቱ ፕሬዚዳንት 
ክዋሜ ንክሩማህ እንደገና ሊቀበሩ መሆኑን የጋና ፓርቲ 
አስታውቋል።

የጋና መሥራች ክዋሜ ንክሩማህን በኅዳር ወር ለመቅበር 
ዕቅድ እንደተያዘም ተቃዋሚው ኮንቬንሽን ፒፕልስ ፓርቲ 
(ሲፒፒ) ነው ይፋ ያደረገው።

በነፃነት ዘመን ገዥ የነበረው ይህ ፓርቲ እንዳለው 
በአውሮፓውያኑ 1972 የነበረው የታላቁ መሪ ክዋሜ ንክሩማህ 
ሥርዓተ ቀብር እዚህ ግባ የማይባል ነው።

ተገቢው የቀብር ሥነ ሥርዓት ባለመፈጸሙም “ነፍሳቸው 
አሁንም እረፍት አጥታለች” ሲልም አትቷል። የተባበረች 

የጋና የነፃነት አባት ክዋሜ ንክሩማህ 
እንደገና ሊቀበሩ ነው

በጋዜጣው ሪፖርተር

የኩፍኝ በሽታ በ79 በመቶ መጨመሩን የዓለም ጤና 
ድርጅት ገለጸ፡፡

የዓለም ጤና ድርጅት እንዳስታወቀው የኩፍኝ በሽታ 
እንደ አዲስ ማገርሸቱን ገልጾ የኮሮና ቫይረስ እና ግጭቶች 
ለበሽታው መስፋፋት ዋነኛ ምክንያት መሆናቸውን 
ገልጿል፡፡

በፈረንጆቹ 2022 ዓመት የመጀመሪያዎቹ ሁለት 
ወራት ውስጥ በዓለም አቀፍ ደረጃ በኩፍኝ በሽታ የተጠቁ 
ሰዎች ብዛት ከአምናው ተመሳሳይ ዓመት ጋር ሲነጻጸር 
በ79 በመቶ መጨመሩን ድርጅቱ በድረገጹ አስታውቋል፡፡

በ2021 ዓመት በዓለም አቀፍ ደረጃ በኩፍኝ በሽታ 
የተጠቁ ሰዎች ብዛት 9 ሺህ 665 የነበረ ሲሆን በተያዘው 
ዓመት ጥር እና የካቲት ወር ውስጥ 17 ሺህ 338 ሰዎች 
መጠቃታቸው ተገልጿል፡፡

ሶማሊያ፣ የመን አፍጋኒስታን፣ ናይጀሪያ እና 
ኢትዮጵያ በኩፍኝ በሽታ የተጠቁ ሃገራት ሲሆኑ ግጭቶች 
፣ የሰዎች መፈናቀል እና የጤና መሠረተ ልማት በጦርነት 

የኩፍኝ በሽታ በ79 በመቶ መጨመሩን የዓለም ጤና ድርጅት ገለጸ
መውደማቸው ለበሽታው መከሰት ዋነኛ ምክንያቶች 
ናቸው ተብሏል፡፡

በኢትዮጵያ ባለፉት 12 ወራት ውስጥ 3 ሺህ 39 
ሰዎች በኩፍኝ በሽታ የተጠቁ ሲሆን 58 በመቶዎቹ ደግሞ 
የመጀመሪያ ዙር ክትባት ማግኘታቸው ተገልጿል፡፡

በአብዛኛው ሕጻናትን የሚያጠቃው የኩፍኝ በሽታ 
ተላላፊ በሽታ ሲሆን ተገቢው የሕክምና ክትትል ከተደረገ 
መዳን ይቻላል፡፡ ይሁንና በበሽታው ላለመጠቃት 
አስቀድሞ ክትባት መውሰድ ይመከራል፡፡

የኩፍኝ በሽታ ተገቢውን የሕክምና ክትትል ካላገኘ 
ከመግደል ጀምሮ ዘላቂ ለሆነ የአዕምሮ ጉዳት፣ ለሳንባ 
ምች፣ ያለጊዜው ጽንስ መውለድ፣ ለመስማት ችግር እና 
ለሌሎች ጉዳቶች የሚዳርግ በሽታ መሆኑን የዓለም ጤና 
ድርጅት ገልጿል፡፡

በፈረንጆቹ 2020፣ 20 ሚሊዮን ሕጻናት የኩፍኝ 
በሽታ መከላከያ ክትባት መውሰድ እያለባቸው ያልወሰዱ 
ሲሆን አሁን ለተከሰተው የኩፍኝ በሽታ የራሱ አስተዋጽኦ 
ማድረጉንም ድርጅቱ ገልጿል፡፡

ከሚያዝያ 1 ጀምሮ በ43 የዓለማችን ሃገራት ያሉ 

ሽሽት

አፍሪካን በማለም እንዲሁም አገራቸውን ከእንግሊዝ 
ቅኝ ግዛት ተላቃ ነጻነቷን እንድታገኝ ያደረጉት ንክሩማህ 
ሕይወታቸው ያለፈው ከዛሬ 50 ዓመት በፊት ነበር።

በሮማንያዋ ቡካሪስት ሕክምና ሲደረግላቸው ከቆየ በኋላ 
ሕይወታቸው ያለፈ ሲሆን፤ የተቀበሩትም በደቡባዊ ጋና 
በምትገኘው ንክሮፉል መንደር ነበር።

በኋላም አስከሬናቸው በመዲናዋ አክራ ወደሚገኝ መካነ 
መቃብር ተወስዷል።

የሲፒፒ ፓርቲ የንክሩማህ እውነተኛ የቀብር ሥነ 
ሥርዓት አፈጻጸምን በተመለከተ መርሐ ግብር ይፋ 
አደርጋለሁ ብሏል።

የንክሩማህ አፅም መቼ ተቆፍሮ እንደሚወጣ እንዲሁም 
የት ቦታ እንደሚቀበሩ ዝርዝር መረጃዎችን ከመስጠት ተቆጥቧል።

የሃገር ውስጥ ሚዲያ የሆነው ጆይ ኒውስ የፓርቲው 
ዋና ጸሐፊ ናና ያ ጃንቱህ በድጋሚ የቀብር ሥነ ሥርዓት ላይ 
የሰጡትን አስተያየት የሚያሳይ ቪዲዮ አትሟል።

203 ሚሊዮን ሕጻናትን የበሽታ መከላከያ ክትባቶችን 
የመስጠት እቅድ ቢኖርም እስካሁን ክትባቱ አለመጀመሩ 
ተገልጿል፡፡

ክትባቱ ባለመሰጠቱ ምክንያትም 73 ሚሊዮን 

የዓለማችን ሕጻናት የኩፍኝ ወረርሽኝ ሰለባ ሊሆኑ 
እንደሚችሉ ያስጠነቀቀው የዓለም ጤና ድርጅት ሃገራት 
እና ዓለም አቀፍ የክትባት ኩባንያዎች ለጉዳዩ ትኩረት 
እንዲሰጡም አሳስቧል፡፡

ቦጋለ አበበ

ዮሐንስ አባይ አማካሪ ድርጅት የአዲስ አበባ ስቴድየም 
ዕድሳትና ጥገና ዝርዝር ዲዛይን ለመሥራት፣ የግንባታ 
ሥራውን ለመከታተልና ኮንትራት ለማስተዳደር ከቀድሞው 
የኢፌዴሪ ስፖርት ኮሚሽን ከአሁኑ ባህልና ስፖርት ሚኒስቴር 
ጋር የውል ስምምነት ፈፅሞ ወደ ሥራ መግባቱ ይታወቃል። 

ይሁን እንጂ ድርጅቱ የዲዛይን ሥራዎችን ሠርቶ 
በወቅቱ ባለመጠናቀቅ፣ የሚጠየቀው የሥራ ትዕዛዞችን 
በወቅቱ ባለማረጋገጥ፣ የሚፈጠሩ ልዩነቶችን እንደ አማካሪ 
ቀድሞ በመሥራት ለአሠሪ ባለማሳወቅ፣ ለተጠየቁ ጥያቄዎች 
በወቅቱ ምላሽ ባለመስጠት፣ የሥራውን ጥራት የሚከታተሉ 
በቂ ባለሙያዎች በመስክ ላይ ባለመመደብ፣ የተመደቡ 
ባለሙያዎችም ቢሆኑ በመስክ ላይ ባለመገኘት፣ የፕሮጀክቱን 
አንገብጋቢነት በተደጋጋሚ እየተነገረ በተቃራኒው ሥራዎችን 
በማጉላላትና በጊዜ እንዳይጠናቀቅ በማድረግ ችግር 
እየፈጠረ መሆኑን የባህልና ስፖርት ሚኒስቴር በጻፈው 
ደብዳቤ ገልጿል፡፡  

ሚኒስቴር መስሪያ ቤቱ እነዚህን ችግሮች በማብራራት 
በስብሰባዎች፣ በደብዳቤዎችና በስልክ ጥሪዎች 
እንዲስተካከሉ ተደጋጋሚ ሙከራዎች ቢደረግም ችግሩን 
ከመቅረፍና የመንግሥት ሀብትን ለመቆጠብ በተሰጠው 
አቅጣጫ መሠረት ሥራው እንዲጠናቀቅ ከማድረግ ይልቅ 
አማካሪ ድርጅቱ ከነጭራሹ በመስክ ላይ ባለማግኘትና ሥራ 
ባለማሠራት ፕሮጀክቱን ወደ ባሰ ችግር  እየከተተው መሆኑን  
ጨምሮ ገልጿል፡፡ 

በመሆኑም ሚኒስቴሩ የአዲስ አበባ ስቴዲየም ዓለም 
አቀፍና አህጉር አቀፍ ውድድሮችን እንዲያስተናግድ 
በተቀመጠው ስታንዳርድ መሠረት ይሠራ ዘንድ በኮንትራትና 
በተሠጠው ትዕዛዝ መሠረት በአጭር ቀናት ውስጥ ወደ 

ተጨባጭ የኮንትራት አስተዳደር ሥራ እንዲገባ ለድርጅቱ 
የመጨረሻ ማስጠንቀቂያ መስጠቱን ጠቁሟል። ይህ ካልሆነ 
ግን በኮንትራቱ መሠረት እርምጃ ለመውሰድ የሚገደድ 
መሆኑን የባህልና ስፖርት ሚኒስቴር አስታውቋል፡፡

ከሃምሳ አመታት በላይ በርካታ ዓለምአቀፍና አህጉር 
አቀፍ ውድድሮችን እንዲሁም ባህላዊና መንፈሳዊ ክንውኖችን 
ያስተናገደው አንጋፋው የአዲስ አበባ ስቴድየም ሰኔ 30 ቀን 
2013 ዓ.ም የዕድሳት ሥራው መጀመሩ ይታወሳል።

ዕድሳቱ በቅድሚያ ካፍ የሰጣቸውን አስተያየቶች 
መሠረት አድርጎ የሚሠራ መሆኑ በወቅቱ የተገለጸ ሲሆን፤ 
የመጫወቻ ሜዳው፣ የመልበሻና የመታጠቢያ ክፍሎች፣ 
የተመልካች መፀዳጃና የኤሌክትሪክ እንዲሁም የጽዳት 
ሥራዎችን የሚያካትት ይሆናል።

እድሳቱ በአንድ ዓመት እንዲጠናቀቅ ታቅዶ ሥራው 

ቢጀመርም፣ በታሰበው ጊዜ እንደማይጠናቀቅ የሚያረጋግጡ 
ማሳያዎች እየበረከቱ ናቸው። የእድሳት ሥራው በገንዘብ 
ረገድ ችግር ባይኖርበትም ከተጀመረ በኋላ ብዙ ውጣ 
ውረዶች ማጋጠማቸውና ብዙ መስተካከል የሚገባቸው 
ሥራዎች መገኘታቸው በጊዜ ላለመጠናቀቁ በምክንያትነት 
የሚጠቀስ መሆኑ በሚኒስቴር መስሪያ ቤቱ ሰሞኑን በእንድ 
መድረክ ላይ በሰጠው ማብራሪያ ጠቁሟል። 

የስቴድየሙ እግር ኳስ መጫወቻ ሜዳ ደረጃውን 
የጠበቀ ባለመሆኑ አህጉር አቀፍ ጨዋታዎችን እንዳያካሂድ 
መታገዱ ለእድሳቱ ምክንያት እንደነበረ የሚታወስ ሲሆን፤ 
አሁን የደረሰበት ሁኔታም በኢፌዴሪ ባህልና ስፖርት 
ሚኒስቴር አመራሮች እንዲሁም በኢትዮጵያ እግር ኳስ እና 
አትሌቲክስ ፌዴሬሽኖች ከሦስት ወር በፊት የመስክ ጉብኝት 
ተደርጎበታል፡፡ 

በጉብኝቱም ወቅት አራት የተጫዋቾች መልበሻ፣ የዳኞች 
ማረፊያ እንዲሁም ሌሎች አገልግሎት ሰጪ ክፍሎች እድሳት 
በመጠናቀቅ ላይ እንደሚገኝ ታይቷል፡፡ ካፍ በዋናነት ትኩረት 
የሚያደርግበት የእግር ኳስ መጫወቻ ሜዳ ግንባታውም 
በመፋጠን ላይ እንደሚገኝ ተነግሮ ነበር።    

በጉብኝቱ ወቅት የኢትዮጵያ እግር ኳስ ፌዴሬሽን 
ፕሬዚዳንት አቶ ኢሳያስ ጅራ፣ በየጊዜው ከሚያደርጉት 
ጉብኝት አንጻር የመልበሻ ክፍሎች እድሳቱ በተያዘለት ጊዜ 
እየተካሄደ መሆኑን ጠቁመው፣ ከመጫወቻ ሜዳው የሳር 
ተከላ ጋር በተያያዘ ግን እድሳቱን በማከናወን ላይ የሚገኘው 
ተቋራጭ ልምድ እንደሌለው መናገራቸው ይታወሳል።

ይህንን ሥራ ሊያከናውኑ የሚችሉ ባለሙያዎች ከዚህ 
ቀደም በተካሄደው ጉብኝት እንዲገኙ ጥሪ  ተደርጎ የነበረ 
ቢሆንም፣ ከአገሪቷ ወቅታዊ ሁኔታ አንጻር ተጋባዡ ካምፓኒ 
ወደ ኢትዮጵያ እንዳይገባ በፈረንሳይ መንግሥት በመከልከሉ 
ሊቀር መቻሉ ተጠቁሟል።

በጉብኝቱ ወቅት የስቴድየሙ የመጀመሪያ ዙር ግንባታ 
በመጠናቀቅ ላይ መሆኑ እና የግንባታ ደረጃው 40 ከመቶ 
ላይ እንደደረሰም በጉብኝቱ ወቅት ተጠቁሞ ነበር። በ100 
ቀናት ውስጥ እንዲጠናቀቅም በእቅድ ተይዞ ግንባታው 
በመከናወን ላይ እያለ ነው ለአማካሪ ድርጅቱ የመጨረሻ 
ማስጠንቀቂያ የተሰጠው።

በኢትዮጵያ ደረጃቸውን የጠበቁ ስታዲየሞች 
አለመኖራቸውን ተከትሎ  ኢትዮጵያ የአፍሪካ እግር ኳስ 
ኮንፌዴሬሽን (ካፍ) የትኛውንም አህጉር አቀፍ ውድድር 
እንዳታስተናግድ መታገዷ ይታወሳል፡፡ ይህ በእንዲህ እንዳለ 
በመጪው ዓመት ለሚካሄደው የአፍሪካ ዋንጫ ማጣሪያ 
የምድብ ድልድል የወጣ ሲሆን፤ በቀጣዩ ወር መጨረሻም 
ውድድሮቹ ይጀመራሉ፡፡ በመሆኑም የኢትዮጵያ ብሔራዊ 
ቡድን በሜዳው ማድረግ የማይችልበት ሁኔታ መኖሩ 
ለስፖርት ቤተሰቡ አሳሳቢ ጉዳይ ሆኗል፡፡ 

ስፖርት
የአዲስ አበባ ስቴድየም ዕድሳት ሥራ አማካሪ ድርጅት የመጨረሻ ማስጠንቀቂያ ተሰጠው

ኢትዮጵያ የአፍሪካ ዋንጫ ማጣሪያ ጨዋታዎችን ለማድረግ በተቃረበችበት ወቅት የስቴድየሞች ግንባታና እድሳት 
መጓተት አሳሳቢ ሆኗል፤

